
UVOD 
Svako živo biće okusit će smrt. Sve što sc 

rađa to i umire. Smrt je neumoljivi pratilac sva
kog čovjeka. Od smrti se ne može pobjeći niti 
sakriti. Svaki čovjek će jednoga dana umrijeti. 
Ta činjenica je poznata svim razumnim �judi
ma. No, i pored toga, mnogi se ponašaju kao 
da će vječno živjeti. Zaboravljaju na smrtni 
čas, kada će duša napustiti tijelo i biti vraćena 
svome Stvoritelju. Po islamskom učenju, smrt 
nije kraj puta, već preseljenje iz kuće prolazno
sti (dunja/uk) u Kuću vječnosti (Ahire!) . Smrt je 
povratak Allahu radi polaganja  računa za ono 
što smo radili u našem dunjalučkom životu. 

Kakav je naš odnos prema smrti? Koli
ko spoznaja da ćemo jednoga dana umrijeti i 
biti vraćeni Stvoritelju utiče na naše ponaša
nje? Kada će se čovjek zamisliti ako neće pred 
smrću, kad se povlači crta sabiranja i oduzima
nja svega onoga što je uradio za vrijeme svoga 
života? 



6 DR. S A FVET HALI LOVIĆ 

U ovoj brošuri, razmatra se, u kratkim cr
tama, islamsko poimanje fenomena smrti kao 
i stav islama spram određenih pojava koje su, u 
znatnoj mjeri, uzele maha na našim prostorima 
a koje nemaju utemeljenje u islamskim izvori
ma. Knjiga je  pisana više kao podsjetnik mu
slimanima, ali može poslužiti i ostalima kao 
osnova za upoznavanje s islamskim razumije
vanjem fenomena smrti. 

Prilikom pisanja ove knjige konsultovao 
sam brojne islamske izvore i literaturu, naro
čito iz područja fikha, tefsira, akaida i hadisa. 
Također, imao sam i razgovore sa istaknutim 
bosanskohercegovačkim alimima, prof dr. 
Šcfikom Kurdićem i prof. dr. Enesom Ljeva
kovićem. Profesor Kurdić je stručnjak za ha
dis i hadiske nauke, dakle, osoba koja izvrsno 
poznaje sunnet i praksu vjerovjesnika Muha
mmeda, a. s . ,  a dr. Ljevaković je profesor i šef 
Katedre za fikh na Fakultetu islamskih nauka 
u Sarajevu ifitvai- emin (osoba koja je službeno 
zadužena ispred Rijaseta Islamske zajednice u 
BiH da daje fetve) . Koristim ovu priliku da se 

zahvalim ovoj dvojici naših uvaženih alima na 
podršci prilikom pisanja  ove brošure, posebno 
profesoru Ljevakoviću, koji mi je, nakon što je 
pročitao, poslao sljedeće pismo: 

"Dragi Safvet-ef. , pročitao sam tvoj traktat 
pod naslovom "Šta živi mogu učiniti za umrle." 
Posebnu pažnju sam posvetio drugom dijelu koji 
tretira šerijatskopravni aspekt odnosa živih pre
ma umrlima. Traktat je veoma pregledan, jasan 
i sadržajan. Stavovi i mišljenja su potkrijepljeni 
dokazima iz Kur'ana i sunneta, praksom selefa, 
kao i racionalnim obrazloženjima istaknutih 
učenjaka u islamskom svijetu i kod nas. Pristup 
tretiranim pitanjima je utemeljen, uravnotežen i 
reformatorski usmjeren .  Nadam se da će biti od 
koristi našim muslimanima i da će doprinijeti u 
njihovom pravilnom usmjeravanju i postavljanju 
prema nekim običajima i pojavama vezanim za 
smrt i odnos prema umrlima, a koje su se raširile 
u našim krajevima. Neka Uzvišeni ukabuli i u 
sevap upiše trud koji si uložio u pisanju ovog 
traktata." 

Dužnost muslimanske uleme je da, gdje god 
bili i u kojem god vremenu živjeli, vjerno i do
sljedno tumače islam i islamske propise. Za
hvaljujući upravo toj činjenici islam je sačuvao 
svoju autentičnost i originalnost i nije ga zade
silo ono što se desilo drugim religijama, gdje 
se dodavalo i oduzimalo. Naši čestiti Bošnjaci 
su, tokom povijesti, pokazali da znaju izuzet
no cijeniti i braniti svoju časnu vjeru i njene 
svetinje.  

Molim Svevišnjeg Stvoritelja da ovu knjigu 
učini korisnom i da nam pomogne da se, za 
vrijeme ovog prolaznog života na dunjaluku, 
pripremimo za Vječni život koji slijedi nakon 
fizičke smrti i preseljenja  na Ahiret. 

Shodno k ur' ansko-hadiskim naučavanjima, 
o smrti treba stalno misliti i za nju se pripre
mati, jer će neminovno doći. U hadisu kojeg 
prenosi Ibn Madže u Sunenu od Abdullaha ibn 
Omera navodi se da je,  jednom prilikom, neki 
mladić došao u džamiju Allahovom Poslaniku, 
s .a.v.s . ,  i nakon što je sjeo, upitao je: 

''Allahov Poslaniče, ko je  najbolji vjernik?" 

"Onaj čije ponašanje  je najljepše." - odgovo
rio je Allahov Poslanik. 

Mladić je potom upitao: ''A ko je najpamet
niji vjernik?" 

Allahov Poslanik, s.a.v. s . ,  je odgovorio: 

��� 4 ���� ::�·� �� � �r_, 4 i)� �� �>t -

, tS\11 <J"' " 

"Onaj koji se najviše sjeća smrti i najbolje za 
nju priprema. Takvi su najpametniji." 

Allahumme, e'in na 'ala zikrike ve šukrike ve 
husni 'ibadetike! Allahu Uzvišeni, pomozi nam 
da se Tebe stalno sjećamo, da Ti .zahvaljujemo i 
lijepo ibadet činimo! 

14. ramazan, 1430.h. 
03. septembar, 2009. 
Allahov rob, 
Saf vet Halilo vić 





ISLAMSKO RAZUMIJEVANJE 
FENOMENA SMRTI 

čovjek i smrt 

. Smrt je  pojava s kojom se ljudi često susreću. 
To je univerzalno iskustvo ljudske egzistencije. 

Sve što se rađa to i umire. Svako živo biće oku
sit će smrt. 

Među svim živim bićima jedino čovjek 

može spoznati da će umrijeti. No, i pored toga, 

znatan broj ljudi ne doživljava smrt kao nešto 
stvarno, već kao nešto apstraktno, neuhvatlji
va, čak kao nešto što nema nikakve veze s nji
hovim životima. Zato smrt i nema nekog većeg 

uticaja na njihov način življenja. Rezon takvih 
ljudi je, otprilike, sljedeći: "Smrt je nešto što 

se uvijek događa drugima i mada znamo da 

ćemo umrijeti, ipak, u to ne možemo duboko 

povjerovati ... " 

Psihijatar i psihoterapeut dr. Antun Vittu
ri, u svom pogovoru knjizi Život poslije života 
dr. Raymonda Moodyja,  napisao je: "Čovjek 
može svoj život živjeti mehanički, rutinski, ne 
vodeći računa o tome kako provodi dane. No, 
postavlja se pitanje da li je takav automatski i 
nereflektivan način življenja ljudski autentičan? 
Mnogi suvremeni filozofi i psiholozi drže da 
autentičan, pun život počinje tek onda kad se 
s našom vlastitom smrću stvarno suočimo i do 
kraja shvatimo da smo konačni. Da bismo to 
doživjeli, mnogo puta su nam potrebna dra
stična iskustva ozbiljne bolesti ili gotovo fatal
ne nesreće. Takva nas iskustva mogu uvjeriti 
u realnost vlastite smrti i istovremeno suočiti 
sa izvornim pitanjima - kako živjeti život, i u 
čemu je smisao našeg vlastitog života?"1 

Isti autor, na drugom mjestu, ističe: "U bi
ološkom smislu naš život prestaje smrću tijela. 
No, prestaje li tada i svijest, ne znamo. Među-

1 Raymond Moody: Život poslije zivota, Prosveta, Zagreb, 
1986., str. 189. 

tim, nije dokazano ni to da su svi vidovi svijesti 

neodvojivo povezani s tjelesnim procesima.''2 

Materijalistički pogled na svijet gleda na 

starenje,  neizlječive bolesti i umiranje (smrt) 

kao na pojave koje predstavljaju poraz i izraz 

ljudske nemoći da ovlada prirodom. Zbog 

toga, razmišljanje o smrti treba potisnuti iz ži

vota. Ljudi treba da žive ne misleći o tome da 

će jednoga dana umrijeti. Realnost smrti treba 

negirati i skrivati. Materijalistički pogled na 

svijet zahtijeva da ljudi u svojim aktivnostima i 

nastojanjima trebaju biti isključivo vođeni pro

mišljanjima o praktičnoj koristi i dinamičkom 

razvoju. Njihov inherentni cilj je eksperimen

tisanje s mogućnostima života ne pripisujući 

mu neku duhovnu i moralnu realnost. Zato, za 

savremenog čovjeka koji se rukovodi materija

lističkim promišljanjem, pitanje smisla i svrhe 

života odavno je  izgubilo svoj praktični značaj .  

Važno mu je samo pitanje  koji oblik život može 

2 Ibid.,  str. 193. 

poprimiti i kako da ljudska rasa napreduje pre
ma konačnom ovladavanju prirodom. 3 

Naravno, takav odnos prema pitanju koje se 
tiče svakog čovjeka nije uredu. Zbog toga su 
neki savremeni kritičari materijalističke filo
zofije, koji su pisali o fenomenu smrti, između 
ostalog, zabilježili i ovo: "Samo filozofija koja u 
svoj račun uzima činjenicu smrti je prava filo
zofija,  jer ostaje svakako pitanje kako se može 
istinito govoriti o životu, zaobilazeći činjenicu 
čija  je istinitost jedina izvan dvojbe - činjenicu 
smrti."4 

Islamski pogled na smrt 

Po islamskom učenju smrt nije kraj već to 
preseljenje iz kuće prolaznosti (ar. darul-fena' ili 

3 Interesantna su u tom pogledu razmišljanja Muhammeda 

Asada, čovjeka koji je izuzetno dobro upućen u materijali
stičku filozofij u  Zapada. U vezi s tim vidjeti: Safvet Hali
lović, Islam i Zapad u perspektivi Asadovog miš (jenja, Zenica, 

IPA, 2003. ,  str. 20-22. 

4 Alija Izetbegović, Moj bijeg u slobodu, Svjetlost, Sarajevo, 
1999., str. 20 . 

ed-dunya) u Kuću vječnosti (ar. darul-beqa' ili 
el-ahireh). Smrt, dakle, nije kraj puta. Ona je 
samo faza, poslije tjelesne smrti dolazi Drugi 
svijet koji je vječan. Duša ne umire, već prelazi 
iz jednog stanja u drugo i mijenja svoj odnos sa 
tijelom. Na Dan proživljenja (Yewmul:-qiyame) 
ponovo će biti potpuno spojena s tijelom u ko
jem se nalazila na ovome svijetu. 5 

Zbog toga, u islamskim izvorima, smrt se 
naziva prese{jenjem ili selidbom (ar. el-intiqal 

5 Po is lamskom učenju, duša spada u kategoriju Allaho

vog cmra (Qufi-r-ruhu min emri Rabbi-El-Isra', 85), što je 

kategorija događanja koje se zbiva trenutačno, Allahovom 
stvaralačkom riječju "Kun -Budi!", a ne procesualno, kakav 
je slučaj kod stvaranja općenito, gdje su prostor i vrijeme 
bitni elementi, zapravo odlike tog stvaranja. B udući da duša 

spada u ono područje u koje ne prodire ljudsko znanje, koje 
je čovjeku poznato samo onoliko koliko je Allah, dž.š., to 
područje otkrio posredstvom svojih poslanika, sve što se 
o duši može saznati svedeno je  na ono što je o njoj kazala 
Allahova Objava i što sc ljudima manifestiralo kroz različi

te oblike njihove životne zbilje koju su ponekad ispunjavali 
čudni oblici i predstave. Vidjeti: Mustafa Prljača, Vama je 
dato malo znanja o duši, predgovor Knjizi o duši, Ibn <1tyyi

ma el-Džewzija, Sarajevo, 20 03. ,  str. 5-6. 

ili er-rehil) sa ovog svijeta (ar. ed-dunya, bos. 
durljaluk) na Budući svijet (ar. el-ahireh, bos. 
Ahiret)). 

Život na ovom svijetu je privremen, ograni
čen rokom. Kraj ovosvjetskog života sigurno će 
doći. Svako će umrijeti. Svako živo biće oku
sit će smrt i napustiti ovaj svijet. Sve što je na 
Zemlji - prolazno je; Allah Uzvišeni je jedino 
vječan. 

To su činjenice na koje se posebno skreće 
pažnja i u prvom izvoru islama - Kur'anu Ča
snom. Allah Uzvišeni kaže: 

� · :: 'ft:��� d31 � #-:T 1 ��� ·�1 # # � :0 '�hl "'-:? lY ..r � � ? �� # t; e :J 
(( J # o;! dl# J c__,d._\ � J # o # �\ Ju�..i U�_;--l #M y r----- �_) � # 

I ne klanjaj se, pored Allaha, drugom bogu! 
Nema boga osim Njega! Sve će, osim Njega, 
pr_opasti! On će suditi i Njemu ćete se povratiti! 
(El-Qtsas, 88) 

Sve što je na Zemiji prolazno je, ostaje samo 
Gospodar tvoj, Veličanstveni i Plemeniti. 
(Er-Rahman, 26-27) 

Kur'an Časni naglašava da je smrt, zapra

vo, povratak Allahu Uzvišenom, koji je jedino 

Vječan i Svemoguć. O tome se govori u broj

nim ajetima: 
):3-0 � ,;; �J J / o J / / o / Jl!,J \/ ::< :: ll, � l o�/ ... :./ / 1\ .tQ.j\) . . ll ��. �_) /Y'"-' / � / / / J / "' .... J ",.. o l :'o ' l.... -,.....o • ((, " ' � G-J � u�__r � y / 

Svako živo biće smrt će okusiti! Mi vas stav
fjamo na kušnju i u zlu i u dobru i Nama ćete 
se vratiti. (El-Enbija', 35) 

.... J o J !.,.J 
,( J / o !.12JI .;; '"e// 'l ��� �-: -KJJ u�__r � !:; � /Y'"-' / �u-'' 

Svako živo biće će smrt okusiti, i Nama ćete 
se poslije vratiti. (El-'Ankebut, 57) 

J � r: ",.. o J ". ,_,,..... o �J /0/ o ((: J l �o ·/!.L.:._SI/ u'/ 'l <U)\� . -: K'il \Y: "_)__P.- u� r v / '_Y>-' / � I.Y, 
,..... .... ,.... o "" o s:. o 

� 41 J-?-jlj -d liJI lf t;--J � ���E-JI 
'' J � o' l �� �� GiJI �\.:ll Lo/ �1.1 "_J.)_r-; L !:: � � '.) _) 

Svako živo biće će smrt okusiti! I samo na 
Sudnjem danu dobit ćete u potpunosti vaše 
nagrade. Ko bude od Vatre udaljen i u Džennet 
uveden - tajje postigao šta je želio; a život na 
ovom svijetu je samo varljivo naslađivanje. 
(Ali 'Imran, 185) 

J�\ \ � ;_ 1 l ",., o "., \ :;; .::_ " J J o "... . "'l <.\..) � .)._C q � - -== '..>- .....o "---' )) � .... .... J ... --- r ; -' - 1 .. � 
'1 � ,..-1 ,.. ·1 1 ,.. · · :_ ,.., � � � :: � ::l '"JI '"1,.. ' ,.. � �� r}�o��� � 
o vJ - o .... o J l . � � .2__. -: .:JI'" 6 .' .. ;; lG o\3-�1 l l ;:..... 
�.r- � ... � ,.. ,.. . ,.. ,.. �J l !� � � IL�I�'" ,.. ,.. ���l'":: � �� � :- r::::: . . :J � � . J-"' rr 

((-: / �e_,� UJ..,;---:: 
Njemu (Allahu) će ti se svi vratiti; to je Alla
hovo istinito obećanje. On, uistinu, iz ničega 
stvara, On će poslije to ponoviti, da bi pravedno 
nagradio one koji budu vjerovali i dobra djela 
činili. A one koji ne budu vjerovali čeka piće 
od kfjučale vode i patnja nesnosna, zato što 
su nevjernici bili. (Junus, 4) 

Kur'an, također, naglašava da se od smrti 
ne može pobjeći niti sakriti. O tome Svevišnji 
kaže: 

...... :::::: ....... -!, J J ((2� �__.r. 
Ma gqje bili stići će vas smrt, pa kad bi bili i 

u visokim kulama. (En-Nisa', 78) 

:*=.;)G �lj� -= L;; JI-:/ ' ' l � \ l ;)) l " ' :.:. , u.Jr�, � U;:.(..)"""'"' 
...... o ...... J J. J . L��;�; o�\.WJI� �l -l� JI 0�j'_j � l · "  , J ::- " F :.:. �J ' 

', \ , : � o � • ( l , H0�r� 
Reci: "Smrt od koje bježite zaista će vas stići. 
Zatim ćete Onome Koji poznaje i nevid(jivi i 
vidljivi svijet vraćeni biti, i On će vas o onome 

što ste radili obavijestiti." (El-Džumu'a, 8) 

Među ajetima koji govore o smrti imamo i 

sljedeće: 

...... ...... � ...... ...... J�.... J ,;JI' !J �...... -;\ ':'1 Hl)� �y � 1.!-U�H 

Ti ćeš (Muhammede), zacijelo, umrijeti, a i 

oni će, također, pomrijeti. (Ez-Zumer, 30) 

� � 0p\ iii�� -f"'-.�--1 ��j)) 
���� (\o�, i .. ::/'\di.31S ��-;" �K-,-: �cl..� J"'"'"' :- \ _r-:->-' , :r-' , � IY U.) , 

(( } 'o!. d\' J:; g �,� \' u�_r -i) / r'-' 
Nijedan čovjek prije tebe nije bio besmrtan; ako 
ti umreš, zar će oni dovijeka živjeti? Svako 
živo biće smrt će okusiti! Mi vas stavljamo 
na kušnju i u zlu i u dobru i Nama ćete se 
vratiti. (El-Enbiya', 34-35) 

Komentarišući navedene ajete poznati sa
vremeni komentator Kur'ana iz Egipta, šehid 
Sejjid Kutb kaže: "Nijedan čovjek prije tebe 
(Muhammede) nije bio vječan. Sve što nasta
je, prolazi i nestaje. Sve što ima početak ima i 
kraj .  Ako Poslanik, a.s. , umire, pa zar će oni 
vječno živjeti? Ako nisu vječni, pa zašto onda 
ne rade djela koja rade oni koji umiru? Zašto 
ne promatraju i ne razmišljaju? Svako živo biće 
smrt će okusiti. Ovo je zakonitost koja vlada 
životom. To je zakonitost koja nema izuzetka. 
Najpreče je živima da računaju na ovaj okus. 
Smrt je kraj svakog živog bića i konac putanje 

na kratkom proputovanju po Zemlji. Allahu će 

'l' svi vratiti. Dobro i zlo koje pogodi čovje

:,a tokom putovanja samo je kušnja i ispit za 

njcga."6 

Dunjalukje mjesto kušnje i ispita 

Osnovna karakteristika života na ovom svi

jetu jeste da je on prolazan i da, neupitno, ima 

sv' >j kraj .  Smrt je, kao i sve ostalo, znak Alla

h, >Ve moći, milosti i volje, a svijet je jedan pro

b mi tren, prepun iskušenja i ispita. 

A ll ah, dž.š., u Kur'anu kaže: 

l _J � ' :: �K' lC:. r 'r Jli.:J\ o� J\ 1YwH J' �l?' J-' ...s- ...Y'_) r- �;. '-2- ') • 

;. J� ' J o o ".. � ��� �� 0 V l 0rl g\.::3,..\r ,.:/ r\\ ;: l.! .:J\ 
L � � • � � �'-2-

�_,_w��_;J\_;.kj )ls 
U:._� vi?c1z je Onaj u Čijoj ruci je sva vlast, On 

je svrmaguii, Onaj Kcji je dao smrt i život da 

6 SejJid l(utb, U okrilju Kur'ana, Sarajevo, 1999., XVII, str. 
27. 



22 D R .  SAFVET HALI LOVI Ć 

bi iskušao koji od vas će bo ije postupati; On je 
Silni, Onaj Koji prašta. (El-Mulk, 1-2) 

Poruka ajeta je da su i život i smrt posljedica 
Allahove apsolutne moći i htijenja. I jedno i 
drugo je Allah dao i to se nije desilo slučajno, 
bez odredbe i cilja. Život i smrt su iskušenje 
ljudima, da bi se iznijelo na vidjelo njihovo po
našanje na Zemlji i da bi oni ostvarili nagradu 
prema svome radu: da bi Allah iskušao koji od 
vas će bolje postupati. Ustaljenost ove činjeni
ce u ljudskoj svijesti zahtijeva da čovjek bude 
stalno budan i svjestan svojih postupaka, jer će 
za njih biti pitan. Ta ustrajnost ne dozvoljava 
čovjeku da bude nemaran ili da se poigrava sa 
svojim životom. 

U Kur'anu Časnom se nalazi i sljedeći ajet: 

��\ · � 1 "o-: �� · 'J I� � l� l:J5JI �G H)) ��_j.;>-�')�" L u � 

(()G -:, -'\ 11� �� 
"� u� � 

"Reci: 'Uživanje na ovom svijetu je kratko, 
a Onaj svijet je bo(ji za one koji se grijeha 
klone. '. " (En-N isa', 77) 

Dakle, sva uživanja ovoga svijeta, čitav ovaj 

svijet, sve je to kratko. A šta onda reći za dane, 

sedmice ili mjesece, pa i godine? Ako je uži

vanje na ovom svijetu - ma koliko on bio dug 

- kratko, šta se onda od uživanja može ostvariti 

za nekoliko dana, sedmica, mjeseci ili godina? 

Sva uživanja na ovom svijetu i sam svijet, koli

ko god on bio dug, kratka su. Zato se u Kur'anu 

na više mjesta ističe da je život na ovom svijetu 

samo varljivo naslađivanje. Dakle, to nije pravo 

uživanje. To je uživanje koje čovjeka potčini i 

opčara da pa on misli da je  to uživanje. Ili, to 

je uživanje koje samo po sebi čini da se rađa 

varljivost i potčinjavanje.  A zapravo pravo uži

vanje,  uživanje koje traži ulaganje  truda da bi 

čovjek u njemu uživao, jeste ostvarenje  Dže

nneta i udaljenje od Vatre.7 

Zbog toga razuman čovjek ne sm�jc dozvoli

ti da ga ovozemaljske čari zavaraju i okupiraju. 

U tom pogledu, jedan pjesnik je  rekao: 

7 Ibid., tom V, str. 170, 190 .  

Promotri svijet očima pouke, 

jer to je tek svijet kušnje. 

Zato mu ne teži 

i srce za tijeg' ne veži. 

Čovjek, koliko god vremena živio na ovo

me svijetu - to je, opet, kratko i prolazno. O 

kratkoći i brzoj prolaznosti ovoga svijeta, veli

ki pjesnik Ahmed Ševki, kojeg inače nazivaju 

emiru-§u'ara' (prvi među pjesnicima), ispjevao 

je sljedeće stihove: 

JI'"' !·lj� iLli �l j .ili!J ", -11 ...Jj 0�� 
.. -�_) � . u. ' .:.T'""' , ·�J q o J • LJ )lj J ČlJij \j,'(') �' ' .:;;.:; a.J.;J '<o lj '-,? �l} , -r� '.r'c .:r . _ , (:!.J 

c?UI d���� y�_) �� jlW1 0>- �_r11 Ji�\ 
;;�\JI . ���� �'- LS > '{G:.�� lč=-. � \� ' "l} � � • u u 0;;-' 
0tkucaji srca ponavljaju čovjelw refren, 

da mu život kratko traje kao jedan tren. 

Zato svakom dobro čini da te potomstvo spominje, 

prolaznost života nesumnjivo strogo opomitije. 

Ezan bez namaza, nakon rođenja, u sklopu akike, 

poručLlje da život traje kratke dekike, 

a vezivanje tog ezana neposredno za dženazu, 

opominje da treba slijediti samo Pravu stazu. 

Nužnost podsjećanja na smrt 

Ljudi se moraju stalno prisjećati smrti. 

Smrt je povratak Allahu. Sjećanjem na smrt 

ljudi se, ustvari, pripremaju za susret sa svojim 

Stvoriteljem. 

Često isticanje smrti u Kur'anu i Poslani

kovim hadisima ima za cilj potaknuti nas na 

pripremanje za nju. Budući da vrijeme, mjesto i 

način njenog nastupanja nisu poznati nikome, 

kao ni to da za smrt nisu bitne ni godine ni bo

lest, Allah, dž.š . ,  nas upozorava i podstiče na 

pripravnost, objavivši u Kur'anu sljedeći ajet: 

(i � -: • 1i. · :: \� .ili 1 1 ! � 1 1 � �T -: J 1 1 -: !\ L;)) � �.) � � 0--2� '--S-::' " 
� (i ';' .ili l � l  .ili l l ! ��� .GJ �i.; � 

:- _1::--f>- u� �'J "' � 
"... -' o ,... ((0� 

O vjernici, Allaha se bojte, i neka svaki čovjek 
gleda šta je za sutra pripremio i Allaha se bojte, jer 
On dobro zna šta vi radite. (El-Hašr, 18) 

Podsjećanje na smrt donosi višestruke kori
sti. To, ponajprije, spriječava čovjeka od činje
nja grijeha, i javnih i tajnih. Također, sjećanje 
na smrt ne dozvoljava čovjeku da pretjerano 
žudi za ovim svijetom i njegovim ljepotama. 
U tom pogledu, Allahov Poslanik, s. a.v. s., je 
rekao: 

"Često se sjećajte smrti, jer to čisti od grijeha 
i uništava pretjeranu žudnju za ovim svijetom."8 
Također, Resulullah, s. a.v. s . ,  je poručio: 

((0Jll � �llUI i�t_; )�G�)) 
"Mnogo spominjite ono što ništi svaku slast 

i uživanje (hazimul-lezzat), tj . smrt."9 

Razmišljanje o smrti, kada će se čovjek rasta
ti sa ovim svijetom, utiče da čovjek lakše pod
nese teškoće i iskušenja na koja nailazi na svom 

8 Hadis prenosi En-Ncsa'i u Sunenu. 
9 Hadis prenose Et-Tirmizi, En-Ncsa'i i I bn Madže. 

dunjalučkom putu. Kada je čovjek svjestan da 

je sve na ovom svijetu prolazno, tada mu nei

maština, bolest, uskraćenost od nečega i drugi 

oblici kušnje, izgledaju lakši i podnošljiviji. 

S obzirom na to da je čovjek biće sklono sli

jeđenju svojih strasti i prohtjeva, što - ukoliko 

ne bude kontrolisana za posljedicu može imati 

potpunu predanost strastima, gdje srce postaje 

okrutno i nemarno, sjećanje na smrt je odli

čan način da čovjek drži pod kontrolom svoje 

strasti. Neki islamski učenjaci su kazali da je 

posjećivanje kabura i razmišljanje o smrti od 

izuzetne koristi za srce - kako ne bi posta

lo okrutno i nemarno. Prenosi se da se neka 

žena požalila Aiši, r. a. , na osorost srca pa joj 

je ona rekla: "Razmišlj aj o smrti, to će ti raz

nježiti srce." Također, gledanje umrlog je put 

ka omekšavanju srca, j er onaj ko gleda kako 

neko umire i posmatra njegovu smrtnu agoni

ju, odbacit će iz srca požudu i naklonost pre

ma dunjaluku, a tijelo će zaposliti ibadetom i 

činjenjem dobrih djela, trudeći se da smrt do

čeka što spremnije .10 

Prenosi se da je Alija, r.a., jednom prilikom 

rekao: 

"Čudim se oholom koji je jučer bio samo 

kap sjemena, a sutra će biti lešina. Čudim se 

onome koji sumnja u Boga, iako vidi stvaranje 

Božije. Čudim sc onome koji je zaboravio smrt, 

iako gleda mrtve. Čudim se onome koji poriče 

Drugi život, iako vidi prvi. Čudim se onome 

koji unapređuje kuću prolaznosti, a zanemaruje 

Kuću vječnosti."11 

10 O pširnije o ovome vidjeti u radu hafiza Halila Mehtića: 

Smrt od koje bježite zaista će vas stići, Novi horizonti, br. 53, 

str. 26.  

1 1  Vidjeti: Nehdiul-belaga (Staza rječitosti), str. 241. 

Ovakva razmišljanja ne dozvoljavaju čovjeku 
da u svom životu bude nemaran. Ko je svjestan 
smrti i toga da će sc susresti sa Allahom Koji 

će ga pitati za ono šta je radio, vodit će računa 
o svojim postupcima. On će kontrolirati svoje 
strasti i prohtjeve, nastojeći da postigne Alla

hovo zadovoljstvo i okrilje Njegove milosti. S 
obzirom da vrijeme i način na koji će čovjek 
umrijeti nisu poznati, vjernik i vjernica sc mo
raju čuvati toga da ih smrt zatekne u nekom 
stanju ili poslu s kojim Svevišnji Stvoritelj nije 
zadovoljan. Poslanik, s. a.v.s . ,  je rekao da će čo
vjek biti proživljen u onom stanju u kojem je 
umro (0 0� �je� J,:.;:�� jub 'asu ku/lu 
'abdin 'ala ma mate 'alejhi). Zato se treba dobro 
čuvati od onoga što je Allah, dž.š . ,  zabranio, jer 
ukoliko bi čovjek umro radeći neki haram, on 
će susresti svoga Gospodara u takvom stanju. 

U tom pogledu veliki islamski učenjak Ebu 
Hamid el-Gazali je rekao: "Neki ljudi će biti 
proživljeni sa onim čijem iskušenju su pod
legli dok su bili na dunjaluku. Tako, onaj ko 
je svoj vijek provodio uz neki od muzičkih 

instrumenata, kada ustane iz kabura u ruci će 
mu biti taj instrument, pa će ga on baciti i reći: 
'Dalje od mene, ti si me odvraćao od sjećanja na 
Allaha! ' A on će mu se vratiti i reći: 'J a ću ti biti 
pratilac sve dok nam Allah ne presudi, a On je 
presuditelj najbolji. ' Pijanica će biti proživljen 
u pripitom stanju i sa o vrat obješenom čašom. 
Ukratko, svako će biti proživljen sa onim či
jem iskušenju je bio podložan. To potvrđuju 
sahih predanja u kojima stoji da će pijanica biti 
proživljen sa vrčem o vratu i čašom u ruci, da 
će zaudarati više nego bilo koja lešina i da će 
ga proklinjati svi oni koji naiđu pored njega. 
Umorene osobe bit će proživljene sa tragovima 
nasilja  koje im je nanešeno. U sahih predanju 
stoji da će onaj ko pogine na Allahovom putu 
biti proživljen sa ranama i krvlju koja će miri
sati poput miska."12 

U vezi s vremenom u kojem živimo i odno
su ljudi prema životu i smrti, smatramo bitnim 
istaći sljedeće: 

12 El-Gazali, Život poslije smrti, str. 67. 

Vrijeme u kojem živimo puno je dinamike i 
žurbe . . .  To je vrijeme koje je puno svakodnev
nih iznenađenja, otkrića, dostignuća, rezulta
ta . . .  Naše preokupacije i želje su mnogobroj
ne, stalno se mijenjaju, stalno nast;�u . Tome, 
svakako, doprinosi i ekspanzija savremenih 
tehnologija gdje izvori informacija pružaju ne
slućene mogućnosti i obavještenost o gotovo 
svim vidovima ljudskog djelovanja u svijetu. 
U toj silnoj trci za uspjehom i bogatstvom, za 
afirmacijom i standardom, za željama i strasti
ma, nažalost, često zaboravljamo na svoju dušu 
i njene potrebe. Zaboravljamo na svoje obaveze 
prema Allahu, sebi i drugima, zaboravljamo na 
Ahiret gdje nas neminovno očekuje najdetalj
nije polaganje računa za svako učinjeno djelo 
i svaku izgovorenu riječ. Račun će se polaga
ti pred Svemogućem i Sveznajućem Allahom, 
dž.š .  Ljudi će odgovarati za sve što je na bilo 
koji način bilo u vezi s njima na ovom svijetu. 
Govorit će se samo gola istina, ništa se neće 
moći sakriti niti poreći. Račun će se polaga
ti u prisustvu cjelokupnog čovječanstva, od 

njegovog početka do kraja. Kur'an sugcrir.t 
najozbiljniju pripremu za Dan velikog polag-t
nja računa. Konačni ishod zavisi od toga kako 
se čovjek ponašao u životu na ovom svijetu. Od 
toga zavisi njegov status i mjesto koje će dobiti 
u Vječnom svijetu - Ahiretu. Zato treba uvijek 
biti svjestan Allahovih, dž.š . ,  riječi: 

• " ' '' J
' 'o ((�� lf.t f,� l ;; � � 

Ko učini samo trunčić dobra - vidjet će ga; ko 
učini samo trunčić zla - vidjet će ga. 

U hadisu kojeg prenosi Ibn Madže u Sune
nu od Abdullaha ibn Omera navodi se da je, 
jednom prilikom, neki mladić došao u džami
ju Allahovom Poslaniku, s .a .v.s . ,  i nakon što je 
sjeo, upitao je: "Allahov Poslaniče, ko je najbo
lji vjernik?" 

"Onaj čije ponašanje je najljepše.", odgovorio 
je Allahov Poslanik. Mladić je potom upitao: 
"A ko je najpametniji vjernik?" Allahov Posla
nik, s. a.v.s . ,  je odgovorio: 

"Onaj koji se najviše sjeća smrti i n<:�boljc sc 
za nju priprema. Takvi su n�pamctniji." 





ODNOS MUSLIMANA 
PREMA SMRTI 

Sasvim je prirodno da čovjek, kada mu umre 
neko ko mu je drag ili blizak, za njim žali i tu
guje. To je prirodni osjećaj .  Već smo isticali da, 
shodno islamskom učenju, smrt nije kraj; to je 
samo preseljenje ili selidba sa ovog prolaznog 
svijeta (dunjaluka) u Budući svijet (Ahiret) koji 
je vječan. Smrt je, kako se ističe u Kur'anu Ča
snom, povratak Allahu Svevišnjem radi pola
ganja računa za ono što je urađeno za vrijeme 
našeg dunjalučkog života. 

Islam je  kompletan sistem življenja  u kojem 
su regulisana prava i dužnosti, tj . odnosi i re
lacije čovjeka prema sebi i drugima. Shodno 
tome, u islamu je jasno određeno i propisano 
kako se muslimani i muslimanke trebaju po
našati u slučaju kada im neko umre. Smatra
mo uputnim da, ukratko, podsjetimo na to šta 
su živi dužni i obavezni, shodno islamskom 

učenju, učiniti za svoje umrle, kao i to šta nije 
dozvoljeno po islamu činiti za umrle. 

šta živi moraju učiniti za umrle? 

Islam je, kao kompletan sistem življenja, 
precizno odredio kodeks ponašanja ljudi u slu
čaju smrti. Postoji više propisa koji su u kate
goriji stroge obaveze (farza) koju muslimani 
i muslimanke moraju ispuniti kada im umre 
neko iz njihove porodice. Razmatrajući nave
denu problematiku, islamski učenjaci su preci
zno definirali šta sc mora uraditi u slučaju kada 
neki musliman ili muslimanka umru. Ta pita
nja je razmatrao i istaknuti savremeni musli
manski učenjak, prof. dr. Vehbe ez-Zuhajli, u 
svom enciklopedijskom djelu El-Fikhul-islami 
ve edilletuhu (Islamski jikh i njegova argumenta
cija) u kojem se, između ostalog, navodi: 

l. Prva obaveza je opremanje (tedžhiz) umr
le osobe po islamskim propisima. Umrli se 
mora propisno okupati (ogasuliti) , uviti u kefi
ne, ukopati u muslimansko mezarje i treba mu 

klanjati dženazu-namaz. Opremanje je obave
za nasljednika, a troškovi opremanja i ukopa 
uzimaju se iz imetka umrle osobe. Ukoliko 
umrli nema imetka tu obavezu dužni su ispu
niti nasljednici iz svojih sredstava. Opremanje 
(tedihiz) i ukop po islamskim propisima stro
ga je obaveza (forzi-'ajn) nasljednicima umrle 
osobe. 

Dženaza-namaz je obaveza zajednice (dže
mata) i njeno obavljanje je u kategoriji farzi
kifajeta, tj . vjerske dužnosti koja, ukoliko je 
obavi jedna grupa vjernika, spada sa ostalih. 
Ukoliko niko ne bi obavio tu dužnost, a znalo 
se za smrt nekog muslimana ili muslimanke -
cijela muslimanska zajednica bi bila grješna i 
odgovorna. 

2. Druga obaveza nasljednika je vraćanje 
duga umrle osobe. Nasljednici su dužni vrati
ti dug prije raspodjele imetka koji je ostao kao 
nasljedstvo. U slučaju da umrla osoba nema 
imetka koji se nasljeđuje, a dužna je - poželjno 
je da nasljednici u tom slučaju vrate dug svog 

umrlog zbog odgovornosti koju on ima pred 
Allahom, dž.š .  U vjerodostojnim (sahih) pre
danjima navodi se da čak ni šehid neće ući u 
Džennet dok njegov dug ne bude vraćen. 

3. Treća obaveza nasljednika umrle osobe 
je sprovođenje oporuke (testamenta, vasijjeta) 
ukoliko je validan. Validnim se smatra testa
ment koji je u skladu sa šerijatskim propisima, 
tj . ne prekoračuje jednu trećinu imetka, te da je 
ono što je oporučeno dozvoljeno po islamskim 
propisima. Ukoliko ti uvjeti nisu ispoštovani, 
testament umrle osobe nije validan i nasljedni
ci ga nisu dužni sprovesti. 11 

šta nije dozvoljeno raditi za umrle? 

Za umrle nije dozvoljeno raditi ono što je, 
in:H':e, zabranjeno po islamskim propisima. 
U našoj sredini, s obzirom da je sistemski i 
permanentno nekoliko desetljeća sprovođena 

u O pširnije o ovoj problematici vidjeti: dr. Vebbe ez-Zubaj
li, El-Fikhui-slami ve edilletuhu, Darul-fikr, Bejrut, 1996., 

II, str. 456-457. 

ateizacija društva, udomaćile su se određene 
pojave u vezi sa smrću, ukopom umrle osobe, 
uređenjem njenog mezara i onim što slijedi po
slije toga a koje, uistinu, nemaju utemeljenje u 
islamu i islamskim izvorima. Mnogi Boš�jaci i 
Bošnjakinje, nažalost, prihvatili su običaje koji, 
ne samo da nisu islamski, već su izričito zabra
njeni po islamskom učenju. 

Jedna od takvih pojava je izgradnja nad
grobnih spomenika i stavljanje slike umrle 
osobe na mezaru. To je čak prisutno i po meza
ristanima koji se nalaze uz samu džamiju. Zna
tan broj ljudi smatra da time čine dobročinstvo 
svojim umrlim roditeljima i prijateljima. Me
đutim, takve radnje  potpuno su u suprotnosti 
sa duhom islama i njegovim naučavanjem. Me
zar treba obilježiti na način da se zna da je tu 
mezar kako se ne bi po tom mjestu gazilo, jer 
je to haram. Ono što se može tolerisati je po
stavljanje nišana kod glave i nogu umrle osobe 
kako bi se znalo da je tu nečiji mezar. Nišani 
treba da budu jednostavni, ukopani u zemlju 
i ne previše visoki. Također, dozvoljeno je na 

nišanima napisati ime osobe koja je tu zakopa

na da bi se to mjesto lakše pronašlo.14 

Bilo kakva (iz)gradnja na mezaru nije do

zvoljena. Naročito izgradnja nad grobnih spo

menika i stavljanje slike umrle osobe! Te rad

nje su, po islamskom učenju, strogo zabranjene 

i onaj ko to čini grješan je i odgovoran pred 

Allahom, dž. š .  Također, odgovorna je cjelo

kupna muslimanska zajednica ukoliko samo 

posmatra te pojave i ništa ne čini na njihovom 

suzbijanju. Muslimani su dužni osigurati za 

ukop svojih umrlih groblja  koja će biti uređe

na po islamskim propisima. Oni koji žele da se 

njihovi umrli ukopavaju u takva groblja, mora

ju poštovati islamski kodeks ponašanja. 

14 U vezi s ovim pitanjem (postavljanje nišana na mezaru i 
ispisivanje imena umrle osobe na njima) autor ovog teksta je, 

za vrijeme dok je bio student na Al-Azharu u Kairu, razgo
varao sa šejhomJusufom el-Karadavijem koji, inače, slovi za 

jednog od najvećih islamskih učenjaka današnjice. Nakon 
što je cijenjeni šejh upoznat s navedenim, izjavio je da se to 
može tolerisati. Bilo kakva druga gradnja na mezaru nije 

dozvoljena, naglasio je šejh El-Karadavi. 

Na našim prostorima postoje i drugi običaji 
koji su uveliko prisutni, a za koje, doista, nema 
osnova u islamskim izvorima. Sedmine, četre
snice, polugodišnjice i godišnjice su postale pojave 
koje su uzele toliko maha da su skoro popri
mile formu vjerskih obreda. Ima ljudi koji ne 
idu u džamiju niti uopće klanjaju namaz, ali i 
pored toga, kada im neko umre obavezno prave 
sedmine, četresnice i ostalo. Na tim skupovima 
često prisustvuju i žene koje tim povodom do
laze u džamiju nepropisno obučene, čime se 
skrnavi svetost džamija  koje u islamu imaju 
status Bujutullah, Allahovih kuća na Zemlji. 
Muslimani su tokom povijesti džamije pravi
li isključivo radi toga da bi se u njima klanjao 
namaz, veličao Uzvišeni Allah, organizovala 
vjerska pouka djece i edukacija  muslimana. 
Doista, žalosno je posmatrati te žene koje u 
džamije ulaze kao da su pošle na neko sijelo ili 
teferič, oskudno i nepropisno obučene, a nije 
rijedak slučaj da one čekaju pred džamijom da 
bi se klanjao namaz (vjerovatno zbog toga što 
ne znaju ili neće da klanjaju!), a potom ulaze 

da bi prisustvovale tzv. tevhidu, koji se uprili
či povodom sedam ili četrdeset dana od nečije 
smrti. 

Potrebno je istaći da se u relevantnoj fikhskoj 
i akaidskoj islamskoj literaturi, gdje se tretira
ju pitanja smrti, dženaze, ukopa i sjećanja  na 
umrle, nigdje ne govori o tome da spomenute 
termine treba nečim obilježavati. To nije radio 
ni Poslanik, s.a.v.s . ,  niti bilo ko u prvim gene
racijama islama. Taj običaj je, najvjerovatnije, 
preuzet iz kršćanske tradicije. 

Vrijedno je spomenuti da je autor ovog teksta 
o ovoj problematici (sedmine, četresnice i osta
lo), u više navrata, razgovarao sa dr. Enesom 

Ljevakovićem koji je, inače, profesor fikha na 
Fakultetu islamskih nauka u Sarajevu i fltva-i 
emin (osoba koja je službeno zadužena od Ri
jaseta Islamske zajednice u BiH da daje fetve). 
Dr. Ljevaković je ukazao da sedmine, četre
snice, polugodišnjice i godišnjice koje se pra
ve za umrle, nemaju utemeljenja u islamskim 
izvorima i da to nije nikakva islamska obaveza. 

"Svaki takdir (tj . određivanje broja ili vrijed
nosti nečemu, odnosno konkretizac�ja brojem, 
vremenom ili mjestom u području vjerovanja 
i ibadata/obrcdoslovlja) mora imati utemeljenje 
u šerijatskom tekstu (dakle, u Kur'anu ili vjero
dostojnom sunnetu), jer u pitanjima vjerovanja 
i ibadcta, kao što je namaz, post, zckat, hadž 
i dr. , ne može sc dodavati niti oduzimati bez 
validnog dokaza", kazao je fetva-i emin. 

U jednom od tih razgovora razmatrano je 
da li bi se takva praksa, s obzirom da je duboko 
ukorjenjena kod ovdašnjih muslimana, mogla, 
na izvjestan način, svesti pod neki šcrijatski 
princip ili pravilo. Konstatovano je da bi sc to 
moglo tolerisati jedino ako bi se takve prigode 
koristile za edukaciju i podučavanje u vjeri, s 
obzirom da znatan broj ovdašnjih muslimana 
ima veoma slabe veze s islamom (ne dolaze čak 
ni na džumu, ne slušaju vazove i vjerska pre
davanja) a kada im neko umre onda žele da za 
njihove umle prouče tevhid, naročito povodom 
sedmine i četeresnice. To je dobra prilika da 
se toj populaciji, uz učenje Kur'ana i tevhida, 

pripremi jedan kraći vaz ili predavanje kako bi 

i oni nešto naučili o vjeri, jer, nažalost, za takve 

nema druge prilike da im se uputi neki vjerski 
govor. Naravno, svijetu je potrebno reći (a to 

je, svakako, dužnost uleme) da to nije nikakva 

vjerska obaveza i da se to ne mora praviti; da
kle, onaj ko to ne bi uradio nije učinio nika
kav vjerski prijestup. Također, ljudima treba 

pojasniti da tzv. tevhidi ne moraju biti sedam 

ili četrdeset dana nakon preseljenja na Ahiret. 
Štaviše, bilo bi bolje da se, s obzirom da se ti 

termini vezuju za druge (neislamske) vjerske 
tradicije, to upriliči bez vezivanja za neki ter

min ili broj dana, dakle, kad se mogne i stigne, 
kazao je, između ostalog, fetva'i emin. On je, 

potom, naglasio da se na takvim skupovima 
mora pridržavati islamskog kodeksa ponaša

nja i odijevanja,  naročito žene i djevojke koje 
na takve skupove znaju doći veoma oskudno i 

nepristojno obučene. Jedino tako bi se mogla 
tolerisati navedena praksa održavanja tevhida 
pred duše umrlih. 

Zbog toga, takvu praksu treba postepeno 
ukidati, a ljude educirati o tome kako da sc sje
ćaju svojih umrlih na islamski način. 

Od čega umrli imaju koristi? 

Islamski učenjaci su saglasni da umrli ima 
koristi i nakon dunjalučke smrti od određenih 
djela koja je inicirao za vrijeme života. Dokaz 
za to su hadisi Allahovog Poslanika, s .a .v.s . , od 
kojih navodimo sljedeće: 

* Muslim bilježi u Sahihu od Ebu Hurejre, 
r. a., da je Poslanik, s .a.v.s ., rekao: 

4i.J..;, : ... �� i;G : ... �� � � : C�;l .SL:.N1 ..:.,L; 1�111 u � u r- r..:::--- 9- r-
"' / ,.... "' .... ,.... / "... ....... liJ ;.J;. �L;, .J� _Ji�(!:; r-L: _Ji �jt;-

/ "' .... "' .,.., "' ,.... - -
"Kada čovjek umre i njegovo djelo se preki

ne (tj . prestaju mu teći sevapi), osim u tri sluča
ja: ako je za sobom ostavio neku trajnu sadaku 
(sadekatun-džarije), znanje kojim se ljudi ko
riste ('ilmun juntefe'u bihi) ili dobrog potomka 
koji Allahu upućuje dovu za njega (veledun sa
lih jed'u lehu)." 

Poznati islamski učenjak iz područja ha

diskih nauka, imam El-Munavi, rekao je ko

mentarišući navedeni hadis: "U osnovi, čovjek 
ima koristi od svake dove u kojoj neko moli 
za njega, svejedno bila ona upućena od njego

va djeteta ili nekog drugog. U hadisu je dijete 
posebno naglašeno da bi se podstaklo što češće 
učenje  dova za roditelje .  Također, treba znati 
da roditelji imaju koristi od dobrih djela svo
ga djeteta čak ako ono i ne bi učilo dove za 

svoje roditelje, jer su roditelj i  bili uzrok njegova 
postojanja, upute i slijeđenja Pravog puta . . .  U 
hadisu nalazimo dokaz da sevapi od dove stižu 
do umrlog."15 

* U Ibn Madžeovom Sunenu zabilježen je 
hadis koji prenosi Ebu Hurejre ,  r.a. , da je Alla
hov Poslanik, s . a.v.s . ,  rekao: 

15 Navedeno prema: Sulejman Topoljak, Smrt i kaburski ži
vot, Bihać, 2006 . ,  str. 77. 

"Čovjeku i poslije njegove smrti teče nagra
da od njegovih djela i dobročinstava: od zna
nja koje je širio i kojem je druge poučavao, od 
dobrog potomka kojeg.je ostavio iza sebe, od 
mushafa koji je predao u nasljedstvo, od dža
mije koju je sagradio, od konačišta za putnike 
namjernike koje je sagradio, od kanala za na
vodnjavanje koji je prokopao, od sadake koju je 
izdvojio iz svoje imovine dok je bio zdrav i živ -
sve to stiže do njega i poslije njegove smrti." 

N a osnovu ovih i sličnih hadisa, islamski 
učenjaci su pobrojali djela čiji je uzrok bio umr
li za svog života i od kojih ima koristi i nakon 
svoje smrti. Takvih djela ima devet vrsta, a to 
su: 

1 .  Trajnasadaka, poput raznih vrsta vakufa, 
izgradnja škola, bolnica, domova za nezabrinu
te, ambulanti itd. Sve dok traju te institucije i 
dok se njima koriste ljudi, umrli će imati od 
toga nagradu. 

2.  Korisno znanje, poput pisanja korisnih 
knjiga, udžbenika i naučnih djela, zatim odr
žavanja korisnih predavanja i poučnih dersova. 
Ov dj e se, svakako, mogu uvrstiti i razne vrste 
naučnih izuma od opće koristi, itd. Od spome
nutih i sličnih stvari umrli će, ukoliko je vje
rovao u Allaha i spremao se za susret sa Njim, 
imati nagradu sve dok od toga što je iza sebe 
ostavio ljudi budu imali koristi. 

3. Hajirli dijete. To je dijete koje je odgojeno 
u islamu i koje je spoznalo Allahova i roditelj
ska prava pa se moli Allahu za svoje roditelje, 
ili dijete koje radi dobra djela u ime svojih rodi
telja, ili koje roditeljima poklanja  sevapc svojih 
djela iz zahvalnosti što su ga odgojili u islamu. 

4. Izgradnja džamije u kojoj bi se obavljao 
namaz i podučavalo islamu. Takva džamija tre
ba da bude izgrađena u ime Allaha, a ne radi 
prikazivanja, hvale ili ponosa. 

5. Iz gradnja raznih općekorisnih centara 
i odmarališta (hanova) u kojima bi besplatno 
boravili siromašni, nevoljnici i beskućnici. U 

:o se mogu svrstati i dječji vrtići i sirotišta u 

wjima bi se odgajala siročad i djeca koju su na

Justili roditelji, itd. 

6. Izgradnja vodo voda ,  buna ra , raznib 

vrsta javnib česa ma i sistema za navodnjava-

1je, koji bi koristili ljudima. 

7. I zgradnja ra znib pojiliHa ili sistema za 

1apajanje stoke i divljači. 

8. Sa đenje voća ili d r veća od čijih plodova, 

lrveća i hlada bi bilo koristi ljudima, pticama i 

�ivotinjama. 

9. Ostavljanje musbafa svom nasljedniku da 

z njega uči, kao i uvakufljavanje mushafa za 

)Otrebe džamije ili drugih mjesta u kojima bi 

judi učili iz njih. 

Za sve spomenute stvari koje čovjek ura

li u ime Allaha, s ciljem postizanja Njego

·og zadovoljstva, on će od toga imati koristi 

nakon svoje smrti, odnosno, sve dok se ljudi 

ime budu koristili. Dokaze za to nalazimo u 

brojnim vjerodostojnim hadisima Allahovog 
Poslanika, s. a.v.s .16 

* U Muslimovom Sahihu zabilježen je ha
dis Džerira ibn Abdullaha, koji kaže: "Allahov 
Poslanik, s .a.v. s . ,  je rekao: 

"Ko u islam unese kakav lijep običaj imat će 
za to nagradu, kao i nagradu svih onih koji se 
tog običaja budu držali, s tim što njihova na
grada neće biti umanjena. A ko u islam unese 
kakav ružan običaj ,  on će za to nositi njegov 
grijeh kao i grijeh svih onih koji su taj običaj 
prakticirali, s tim da njihov grijeh neće biti 
umanjen!" 

Poznati islamski učenjak imam El-Munziri 
je rekao da "onaj ko napiše neko korisno djelo 

I�> Vidjeti: Sulejman Topoljak: Smrt i kaburski život, str. 
75-76 . 

imat će nagradu za to kao i nagradu onih koji 
ga budu čitali, prepisivali ili radili po njemu sve 
dok ono postoji. A onaj ko bude napisao neko 
zabranjeno djelo imat će grijeh za to kao i za 
sve one koji budu radili po njemu sve dok to 
djelo traje." 

Poruka navedenih hadisa je jasna: čovjeku 
teku sevapi od djela koja su od općedruštvene 
koristi i značaja, a koja je on inicirao za svoga 
života. Sve dok ta djela teku, i njemu teku seva
pi . "Dobar potomak" koji se spominje u hadi
sima je veoma značajan za društvo i zajednicu1 
jer će on biti koristan član te zajednice i neće 
joj nanositi štetu. 

* * * 

Što se tiče djela koja čini neko drugi za umr
log, dakle, djela koja nisu potekla od umrlog već 
ih radi neko drugi nakon njegove smrti, važno 
je istaći sljedeće: islamski učenjaci su saglasni 
da umrla osoba ima koristi od sljedećeg: 

1. kada muslimani za umrloga Allahu upućuju 
dove moleći za oprost  njegovih grijeha, 

2. kada se za umrlu osobu podijeli sadaka, 
3. kada se za umrlog obavi hadž (i umra), s tim 

što su različiti pogledi u pogledu hadža za 
umrloga- tj . šta od njega stiže umrlome: da 
li sevap od potrošenih sredstava ili sevap za 
izvršeni obred? Većina učenjaka je na stano
vištu da umrlome ide sevap izvršenog obre
da, dok neki učenjaci hanefijskog mezheba 
smatraju da sevap dolazi od sredstava koja su 
utrošena za obavljanje hadža. 

Veliki islamski učenjak imam Ibn Kajjim 
cl-Dževzijje u svom poznatom djelu Kitabur
ruh (Knjiga o duši) kaže da u vezi ova tri pita
nja postoji idinza' (opća saglasnost, konsenzus) 
svih učenjaka ehli-sunncta: fakiha, muhaddisa 
i mufessira - svi su sag/asni da od dove , sadake 
i hadža um rli ima ko risti. Učenjaci, međutim, 
im��u različita miš\jenja kada su posrijedi tzv. 
tjelesni oblici ibadeta, kao što je post, namaz, 
učenje Kur'ana i zikr. Jedni smatraju da i od toga 
umrli ima koristi, a drugi to ne prihvatajuY 

17 Vidjeti: Ibn Kajjim el-Dževzijjc, Kitabur-ruh,' El-Mck

tebetut-tevfikijje, Kairo, str. 161-162 . Vidjeti, također, 

U vezi s navedenim (spornim) pitanjima po
stoje opširne rasprave u fikhskim djelima na 
arapskom i drugim jezicima.1R Korisno je znati 

prijevod prvog dijela ove izuzetno korisne knj ige na bosan
ski jezik, koji je sačinio Mustafa Prljača, Knjiga o du.fi, Sara

jevo, 2003 . ,  str. 287. 
IH U vezi s ovom tematikom koristan tekst napisao je prof. 
dr. Sulejman Topoljak, u svojoj knjizi Smrt i kabur.rki život. 
On tu, između ostalog, razmatra pitanje namaza i posta za 
umrlu osobu i, nakon navođenja stavova islamskih učenjaka 
u vezi s ovim pitanjem, ističe da se to može činiti, ukoliko 
to neko želi, ali nije  obaveza nasljedniku. Dakle, ko bi to 

želio može za svog umrlog klanjati i postiti (naravno, ov
dje sc misli na nafile) i sevapc od tih dobrih djela poklo

niti umrlomc. Isto važi i za zikr, spominjanje Allaha. Što 
se tiče tzv. " iskupljenja od džehcnnemskc vatre", tj . učenja 

određenih zikrova (kao npr. sto puta ku! huvellahu ehad, ili 
sedamdeset hiljada puta la ilahe il/allah) s cilj em "otkupa" 
umrle osobe od džehennemske vatre, profesor Topoljak je 
naveo mišeljenje  istaknutog h adiskog učenjaka hafiza Ibn 
Hadžera el-'Askalanija  koji  je rekao da j e  hadis koji govori 
o tzv. iskupijenju izmišlj en, i da ga nij e  dozvoljeno prenositi 
bez upozorenja na njegov status. 
Potom je dr. Topoljak kazao da "onaj ko bi praktikovao spo.: 

menuti zikr oslanjajući se na hadis o tzv. iskupijenju i vjeru
jući u nagradu koja se u njemu spominje, smatralo bi se  da 

je uradio djelo koje nij e  dozvoljeno u islamu, s obzirom da 

da je ono oko čega je ulema saglasna, dakle, 

gdje ne postoji razmimoilaženje, bolje i efdal

nije za slijeđenje od onoga oko čega se razilaze 

islamski učenjaci. U nastavku slijedi, ukratko, 

osvrt na jednu pojavu koja je uveliko prisutna 

na našim prostorima, a to je učenje Kur'ana za 

umrle ili pred duše umrlih. 

Učenje Kur'ana za umrle 

Običaj učenja Kur'ana za umrle je pojava 

koja je poprilično raširena među muslimani

ma Bosne i Hercegovine. To naročito dolazi 

do izražaja u ramazanu. Tada se po džamija

ma brojne hatme ijasini "poklanjaju" pred duše 

je taj hadis apokrifan (izmišljen). To, dakle, nije radio Alla
hov Poslanik niti je takva praksa potvrđena od njega. Svi 

hadiski stučnjaci su odbacili hadise koji tretiraju spomenuto 
iskupljenje. Međutim, ko bi praktikovao navedeni zikr radi 
postizanja berićeta i pri tome se ne bi ograničavao brojevima 

- od takvog zikra bi imao sevape. Ako bi se takav ili sličan 
zikr učio, a potom sevapi pokonili umrlome, on bi od toga 
imao koristi, naravno ukoliko se za to ne bi uzimala nikakva 

materijalna nadoknada." zaključio je profesor Topoljak. 

umrlih. Evidentno je da je manji broj onih koji 
lično uče Kur'an pred duše svojih umrlih, jer se 
većina, s obzirom da ne poznaje arapsko pismo, 
opredjeljuje za naručivanje, odnosno iznajm(ji
vanje onih koji će to činiti. 

Pitanje učenja Kur'ana za umrle spada u pi
tanja o kojima nema jednoglasnog stava islam
skih učenjaka. O takvom učenju postoje dugač
ke rasprave među ulemom: jedni kažu da scvap 
od tog učenja dospijeva umrlom, a drugi tvrde 
suprotno. Svaka strana navodi brojne argumen
te. N o, svi su sa glasni "da se za takvo učenje ne 
može uzeti nadoknada,  jer ukoliko učač uzima 
nadoknadu za ono što je proučio - onda nema 
sevapa i takav postupak je zabranjen (haram), i 
onome ko daje i onome ko uzima."19 

Po hanefijskom mezhebu, učenje Kur'ana 
za mrtve može se tolerisati jedino u slučaju da 
pojedinac (pro)\}či Kur'an i pokloni sevape tog 
učenja onome kome želi od svojih umrlih, ali 

19 Vidjeti: Sejjid es-Sabik, Fikhu-s-sunne, El-Feth li l-'ilamil
'arebi, Kairo, 1996. ,  I, str. 444 .  

bez uzimanja bilo kakve nadoknade. Poznati 
učenjak hane:fijskog mezheba, šejhul-islam Ibn 
Ebil-'Izz (preselio na Ahiret 792.h.god./1389. 
godine), u znamenitom Komentaru Tahavijine 
poslanice o akaidu (El-'Akide et-Tahavi;je) tvrdi 
kako sevapi od takvog učenja stižu umrlom, 
ali, istovremeno, kategorički odbija učenje uz 
uzimanje bilo kakve materijalne nadoknade. U 
vezi s tim on iznosi brojne argumente.20 

U Enciklopediji jikha (El-Mevsu'atul-jikhi;je) 
nalazi se sljedeći citat: 

"Hane:fijski mezheb je kategoričan kada je 
riječ o učenju Kur'ana uz uzimanje nadoknade. 
To nije dozvoljeno (lajedžuzu) i od takvog uče
nja nema sevapa! Naprotiv, i onaj ko daje i ko 
uzima je grijcšan! U principu, hane:fijski me
zhcb ne dozvoljava čak ni uzimanje nadoknade 
za podučavanje Kur'anu, ali kasniji učenjaci tog 
mczheba to su dozvolili na osnovu istihsana."21 

20 Vidjeti :  Šerhul-'Akideti-t-Tahavijje, El-Mektebul-islami, 
osmo izdanje, Bejrut, 1984., str. 457- 458 .  

21 Vidjeti: El-Mevsu'atuljikhijje, Ministarstvo vakufa, Ku
vaj t, 1993 . ,  I, str. 291 .  

To bi, dakle, ukratko bio stav hanefijskog 
mezheba o spomenutom pitanju. Bosanskoher
cegovački muslimani su sljedbenici hanefljskog 
mezheba, još od dolaska islama na ove prostore 
pa do danas. Čudno je da t<0 mczheb ima tako 
jasan stav u vezi s navedenim pitanjem, a da sc 
to u stvarnosti ne poštuje .  Postoji više razloga 
koji su uzrok tome, a veliku odgovornost snose 
upravo oni koji su preuzeli obavezu i emanet 
organizovanja vjerskog života muslimana na 
ovim prostorima. Vallahul-nzuste'an! 

Učenje Kur'ana umrlima u 
fetva ma H usein-ef. Đoze 

Husein-ef. Đozo je  markantna ličnost među 
bošnjačkom ulemom 20. vijeka. Studirao je na 
čuvenom Al-Azharu prije Drugog svjetskog 
rata, a radio i djelovao u izuzetno teškim okol
nostima Titove komunističke Jugoslavije .  Na
pisao je više članaka i fltvi u tadašnjoj islam
skoj periodici. 22 

22 Rahmetli Đozo je duže vremena (od 1960 .  do 1980. 

U svojim fetvama rahmetli Đozo je u više 
navrata razmatrao pitanje učenja  Kur'ana za 
umrle. Ineresantni su njegovi odgovori. On za
stupa stav da se Kur'an može učiti umrlima i da 
od toga oni imaju koristi, ali učač ne smije uzi
mati bilo kakvu nadoknadu. Učenje Kur'ana za 
pare je - smatra Đozo - skrnavljenje Kur'ana 
kao Božije upute ljudima. Ta zabluda ima svoje 
razloge: 

1. Opća orijentacija na smrt i mrt va čo vje
ka koja je zadesila muslimane u vremenu de
kadence. To je velika deformacija islama, jer je 
islamskim propisima dat samo metafizičko-es
hatološki smisao. Ovozemaljski smisao propisa 
potpuno je zanemaren. Kur'an se prestao učiti 
živima da bi im poslužio kao pravilo i putokaz u 
životu. On sc sada uči mrtvima, iako je sasvim 
jasno da je došao živom čovjeku da ga pouči 

godine) odgovarao na pitanja koja su mu postavljali čitao

ci G!amika, tadašnjeg glavnog glasila Vrhovnog islamskog 
starješinstva u Jugoslaviji. Tc odgovore je kasnije sakupio i 

tematski porcdao Aziz-cf. Hasanović, a štampani su u dva 
toma u izdanju Bcmusta u San*vu, 1999. godine. 

kako treba živjeti u životu na ovom svijetu i 

zaraditi vječnu sreću na Ahiretu. Zbog takve 

pogrešne orijentacije  došlo je do zloupotrebe 

Kur'ana, jer se on počeo koristiti za sve samo 

ne za ono čemu je namijenjen - tvrdi profesor 

Husein Đozo. 

2. D rugi razlog je kome rcijalizi ranje ob re

da. Mnoge novotarije (bid'ati), običaji i zablude 

koje su dobile obilježje  vjere nastale su - smatra 

profesor Đozo - iz komercijalnih razloga.23 

Zato, u jednoj od svojih fetvi, rahmetli Đozo 

poručuje: "Krajnje je vrijeme da se okrenemo 

živima i da Kur'an počnemo učiti živima. On 

je došao da žive uči kako treba živjeti. On ko

risti mrtvima samo onoliko koliko su živjeli po 

njemu i koliko su primjenjivali u svakidašnjoj 

praksi njegove principe."24 

Rahmetli Đozo se s velikim žarom zalagao 

za ispravljanje  pogrešnog odnosa koji znatan 

23 Vidjeti: Husein Đozo, Fetve, II, str. 76-77. 
24 Ibid., I, str. 389. 

broj muslimana ima prema Kur'anu. U fetvi br. 
358 on kaže: 

"Stvar ispravljanja grešaka i zabluda koje 
su poprimile obilježje vjere nije  baš tekla la
hko i jednostavno. Mi smo svjesni toga. Zato 
nas otpor nimalo ne uzbuđuje. Učenje Kur'ana 
mrtvima za pare samo je  detalj jedne pogrešne 
orijentacije i pogrešnog odnosa prema Kur'anu. 
( . . . ) Kur'an je prestao biti zakon života. Drži
mo ga u kući radi berićeta. Pišemo iz njega ha
majlije i zapise, učimo ga mrtvima . . .  Uživamo 
i u njegovoj muzici i dobrom mekamu. Svega 
je više nego onog radi čega je objavljen. Bit će 
mnogo poteškoća u mijenjanju ove koncepcije.  
Već je u toku proces mijenjanja, ali će on dugo 
trajati. Za hator istine , htjeli bismo reći da se u 
vjerodostojnim i priznatim fikhskim djelima i 
kod priznatih fakiha i autora, uopće ne postav
lja pitanje učenja Kur'ana mrtvima za novac. 
Jedino sc postavlja pitanje scvapa i ispravnosti 
učenja Kur'ana mrtvima bez novca: da li od ta
kvog učenja ima koristi umrlom ili nema. Uče
nje Kur'ana mrtvima dozvolj ava se isključivo 

pod uvjetom da učač ne naplaćuje to učenje." 
(Fetve, I ,  335) 

Na pitanje "da li se mogu gotove hatme pro
davati kao što to neki čine", Husein-ef. Đozo je 
odgovorio: "Treba jedanput zauvijek znati da se 
s Kur'anom ne može ni u kojem vidu trgovati. 
Trgovina kur'anskim ajetima predstavlja težak 
grijeh. Na mnogo mjesta u Kur'anu najoštrije 
se osuđuje takva prljava rabota. Nesumnjivo je  
da prodaja gotovih hatmi spada u zabranjenu 
trgovinu. Zaista je veliko poniženje i uvreda za 
Kur'an da ga upletemo u naše špekulacije i pre
tvorimo u sredstvo za postiznaje naših sebičnih 
materijalnih interesa." (Fetve, I, str. 98) 

Na pitanje: "Da li se za učenje  Kur'ana mr
tvima mogu uzimati hedije, bez pogađanja o ci
jeni?", rahmetli Đozo je  odgovorio: 

"Mi smo nebrojeno puta ponovili stav islama 
prema učenju Kur'ana mrtvima za pare. Promje
na naziva i pretvaranje plaćanja u hedije je naj
običnija priča i nedopustiva špekulacija. Gledali 
smo sličnu špekulaciju i vrlo prozirnu hilei-šer'i;ju 

kod prodaje Kur'ana u Turskoj. Umjesto riječi 
cijena, piše hedija 800 lira. Ova igra, koliko je 
odraz jednog naivno formalističkog i primitiv
nog shvaćanja, ona istodobno predstavlja grubu 
špekulaciju. I iskati-sa/at (namaz koji se klanja 
za umrle s ciljem njihovog oslobađanja od od
govornosti za namaze koje nisu klanjali) u vidu 
devra počiva na istoj špekulativnoj osnovi. Mi 
forsiramo i preporučujemo da se umjesto hatmi i 
tevhida šalju prilozi medresi sa uvjetom da sevap 
od tih priloga ide za dušu umrloga, u čije se ime 
šalje, ne zahtijevajući od medrese učenje hatmi. 
Ovo je u potpunom skladu sa učenjem islama. 
Od ovog priloga umrli će zaista imati veliki se
vap. Njemu će trajno teći dio sevapa od svih do
brih djela medrese i učenika, koja su omogućena 
ovim prilozima." (Fetve, II, str. 83) 

U fetvi br. 437, na pitanje: "Da li se može 
mrtvima pokloniti Jasin na gramofonskoj plo
či", dat je sljedeći odgovor: 

"Ne može se mrtvima učiti Kur'an na gra
mofonskoj ploči. Mrtvima se poklanja sevap od 

učenja. Naime, taj sevap poklanja učač, jer ga 
je on zaradio i jer je njegov. On ga samo može 
pokloniti. Ploča nema sevapa od učenja, niti ga 
može drugom pokloniti. Ploča ne uči sa namje
rom niti svjesno. Otuda ispravnost tvrdnje da 
se Kur'an ne može učiti mrtvima za pare. Rekli 
smo da samo učač može pokloniti umrlome svoj 
sevap od učenja. Ako on taj sevap proda ili napla
ti, on ga više ne može poklanjati, jer ga je prodao 
i on nije više njegov vlasnik. Taj sevap nije postao 
vlasništvo kupca, jer se izgubio i bio poništen u 
jednoj nedozvoljenoj kupoprodaji. Također je, iz 
istog razloga, iznos dat kao naknada za učenje 
izgubio svojstvo sadake, jer nije dat kao sadaka 
nego kao protuvrijednost za učenje pa zbog toga 
mrtvome nema ništa ni od tog iznosa. Učenje 
Kur'ana mrtvima za pare predstavlja nedozvolje
ni kupoprodajni akt u kojem se, usljed toga, po
ništava sevab i od učenja i od novca. Mrtvome od 
svega toga neće biti koristi." (Fetve, I, str. 409) 

U fetvi br. 557 profesor Đozo pojašnjava šta 
je to što koristi umrlima i što živi mogu učiniti 
za svoje merhume. U tom pogledu on kaže: 

"O pitanju učenja Kur'ana mrtvima za pare 
pisano je nebrojeno puta. Kada bi se sve saku
pilo na jedno mjesto izišla bi čitava knjiga. U 
svim tim pisanjima rečeno je j asno i određene 
da, prema propisima islama, nije dozvoljene 
učiti Kur'an za pare mrtvima. Mrtvima može 
svako proučiti ono što zna i pokloniti im sevaf 
od toga. Ali je najvažnije i najsevapnije da sc 
poštovanje prema mrtvima iskazuje putem do
brih djela, pomaganjem živih i doprinosom z< 
opće, zajedničko dobro." (Fetve, II, str. 69-70) 

Na kraju, kao zaključak, možemo reći sljedeće: 

Kur'an se može učiti pred duše umrlih n< 
način da svako uči svome umrlom i za to m 
uzima bilo kakvu materijalnu nadoknadu 
Učenje Kur'ana za pare nije ispravno. Pogreš
no je, također, shvaćanje da umrli imaju korist 
isključivo od učenja Kur'ana. Prema jednogla
snom mišljenju islamskih učenjaka, mrtvi ima
ju koristi od: 

1 .  dove koja se upućuje Allahu za oprost nji
hovih grijeha, 

2.  sadake koja se za njih dijeli, 

3. hadža i umre koji za njih budu obavljeni. 
Ostali oblici sjećanja na umrle su diskutabilni 
rrieđu islamskom ulemom. 

Zato je pohvalno da vjernici upućuju dove 
Svevišnjem Allahu da se smiluje umrlim, opro
sti im grijehe, pređe preko njihovih hrđavih 
djela i uvede ih u Džennet. Također, potrebno 
je za umrle dijeliti sadaku i činiti djela koja su 
od opće koristi za društvo pa onda poklanjati 
sevape od tih dijela pred duše merhuma. Ako 
postoji mogućnost, veoma je lijepo za umr
log obaviti hadž i umru. Od toga umrli, kažu 
islamski učenjaci, zasigurno imaju koristi. 

U nekim dijelovima Bosne i Hercegovine 
postoje i drugi, doista, čudni i islamu potpuno 
strani običaji. Tako, npr. , u nekim mjestima, 
kada se umrla osoba oprema (dakle, gasuli i 
umotava u kefine), tada joj na prsa, ili oko vrata 
stavljaju tzv. Nur-dovu ili, čak, ispisanu suru El
Mu/k (Tebareke) ! To se radi, jer, navodno, štiti 
od kaburskog azaba! Takve radnje  su, uistinu, 

potpuno strane islamu i islamskim propisima 
i to nije dozvoljeno raditi. Dakle, onaj ko to 
radi čini šerijatski prijestup (haram), radi ono 
što je grijeh i za to će odgovarati pred Alla
hom Uzvišenim! Onaj ko bi oporučio da se to 
uradi nakon njegove smrti, pa da mu prilikom 
opremanja to stave na prsa ili oko vrata -
takva oporuka se neće izvršiti jer je suprotna 
islamskim propisima. Ono što ima osnove u 
islam u jeste da čovjek, za svoga života, uči 
dove i moli Allaha, dž.š., da ga sačuva od 
kaburskog azaba i džehennemske kazne, jer je 
to Muhammed, alejhisselam, sam činio i 
preporučio svojim sljedbenicima da rade. 
Također, preporučeno je da se uči, svako veče 
prije spavanja, sura El-Mulk (Tebareke), koja će, 
kao što se navodi u vjerodostojnim hadisima, 
biti zaštitnica u kaburu onome koje bude 
stalno učio. Ta plemenita sura, kao što se 
navodi u relevantnoj tefsirskoj literaturi, ima 
brojne nazive, između ostalog, i ove: El

Vakije, što znači Zaštitnica, ili El-Mundžije - Ona 

koja spašava. Čudno je, subahanellah, kako se 
pojedini ljudi ponašaju: umjesto da, za svoga 

života, uče dove i ovu plemenitu suru, oni tra
že da im to neko ispiše i na vrat okači kada 
umru, kao da je moguće, ne'uzu billah, "preva
riti" Munkira i Nekira, plemenite meleke koji 
su zaduženi da rade samo ono im je naredio 
njihov Gospodar. 

U nekim mjestima nasljednici umrle osobe 
pale svijeće u određenim danima na mezaru 
svoga umrlog. Takva praksa nema nikakvog 
utemeljenja u islamskim izvorima i, bez dvoj
be, preuzeta je iz kršćanske tradicije. Paljenje 
svijeća na mezaru nije dozvoljeno muslimani
ma, jer su dženaza-namaz i ukop umrle oso
be obredoslovne radnje,  dakle područje  gdje je 
tačno propisano kako se treba postupiti, a mu
slimani su obavezni pridržavati se islamskih 
odredbi i propisa u vezi s tim pitanjima. 

Allaha Uzvišenog molimo da se smiluje 
nama i našim umrlim i podari, i nama i njima, 
Svoju milost i okrilje! 





ULOGA KUR'ANA U 
ŽIVOTU MUSLIMANA 

Potrebno je znati da su, tokom islamske po
vijesti, svi muslimanski autoriteti, i oni iz pr
vih generacija (sele}) a i oni iz potonjih (hale}), 
saglasni u sljedećem: odnos muslimana prema 
Kur'anu treba biti takav da se musliman po
korava i prihvata sve što je došlo u Kur'anu. 
To obuhvata vjerovanje  (akaid), obredoslovlje 
(ibadat), moral (ah/ak) i međuljudske odnose 
(mu'amelat). Kur'an ne pravi razliku između tih 
pitanja, jer sve to zajedno predstavlja Allahovu 
Riječ koja poziva najispravnijem Putu. Upravo 
to značenje ističe se u suri El-Isra': Ovaj Kur'an 
vodi jedinom 'ispravnom Putu, i vjernicima koji 
čine dobra djela donosi radosnu vijest da ih čeka 
nagrada velika. (El-Isra', 9) 

Sve ono što je Allah naredio, zabranio i na 
što je  uputio vjernik i vjernica trebaju prihva
titi sa zadovolj stvom, jer je to obaveza koja 

proističe iz vjerovanja onoga ko priznaje Allaha 
kao svoga Gospodara, islam kao svoju vjeru, a 
Muhammeda, s .a.v. s . ,  za Allahovog poslanika. 
Onaj ko ne bi tako postupio morao bi preispi
tati svoj iman. 

Ko čvrsto vjeruje u Allaha Uzvišenog i sli
jedi Njegovu vjeru nema potrebe niti razloga 
da bude zbunjen ili neodlučan pred bilo kojim 
propisom, principom, vrijednošću ili uput
stvom iznesenim u Kur'anu. Spominjanje tih 
odlika u Kur'anu potvrdilo nam je njihovo bo
žansko porijeklo, uštedjelo trud i vrijeme, jer 
ne moramo (pre)ispitivati njihovu autentičnost 
i porijeklo nakon što je Kur'an prenesen mute
vatir predanjem, 25 na način kako nije potvrđe
na nijedna ranije objavljena sveta knjiga. 

Kur'an je Božiji, dž. š . ,  govor objavljen Mu
hammedu, s . a.v. s .  Taj govor je zapamćen na
pamet, stalno čitan i izgovorom ponavljan, za-

25 Mutevatir je vrsta predanja koje,  u svakoj generaciji, pre

nosi velik broj pouzdanih prenosilaca, tako da njihova broj
nost ne ostavlja  mogućnost bilo kakve sumnje u autentičnost 

onoga što se prenosi. 

pisan u mushafima. Njemu se stalno ukazuju 
počasti, jer "njemu neistina ne može pristupiti, 
bilo s koje strane, on je objava Mudrog i hvale 
Dostojnog." (Fussilet, 142) 

Racionalni dokazi, također, potvrđuju da 
je  Kur'an Božija, dž. š . ,  objava. To je, zapravo, 
najveći dokaz Muhammedovog, s.a.v. s . ,  po
slanstva i predstavlja njegovu najveću mudžizu. 
Ta mudžiza je trajna i ostat će sve do Sudnjega 
dana. 

Zato vjernik i vjernica draga srca prihvata
ju sve što im nalaže njihov Stvoritelj u Svojoj 
Knjizi, jer su čvrsto ubijeđeni da je to za njih 
dobro. Poznati ashab Abdullah ibn Mes'ud, 
r.a . ,  je rekao: "Kada čuješ da Allah Uzvišeni 
kaže: O vi koji vjerujete, dobro otvori uši, jer 
poslije  toga uslijedi dobro koji ti se naređuje ili 
zlo koje ti se zabranjuje ! "  

M usliman treba živjeti u okrilju Kur'ana 

Da bi musliman prihvatio Kur'an kao Boži
ju objavu, povjerovao u nju i pokorio se njenim 

propisma i odredbama, potrebno je da, prije 
svega, razmišlja o Kur'anu - kako bi ga pravil
no shvatio i razumio njegove poruke. Brojni su 
ajeti u kojima Allah, dž.š . ,  podstiče na razmi
šljanje o Kur'anu. Evo samo nekih: 

� t.ii:J� .GLI \  � �i.:J 1Yl;. a:]1 {u-= �i �GS' n .r .  ":;.) � � " !_)f. "� � . " � :y . � � � � ".. 0_�:, o } >-Hyy':l\ \)_,l 
Knjiga koju ti objavljujemo blagoslov(jena 
je, da bi oni o riječima njezinim razmislili 
i da bi oni koji su razumom obdareni pouku 
primili. (Sad, 29) 

.CU\»- � � ()'D _;Jj 0�\ 0.)�� � )) 

A zašto oni ne razmisle o Kur'anu? Da je 
on od nekog drugog, a ne od Allaha, sigurno 
bi u njem u  našli mnoge protivrječnosti. 
(En-N isa, 82) 

J- o � _... ';. - o ",., -;, 
((l -: lUJI �. ... ./ \ �  \ ;.. ' \ -: \' � 1 \ -: � �� '\ ' l ,, '"€r' ;:� i u� U.)f. " .A!l 

Kako oni ne razmisle o Kur'anu, ili su im na 
srcima katanci. (Muhammed, 24) 

Kur'an je Allahova, dž.š . ,  riječ i objava s ko
jom vjernik treba biti prisno povezan na svom 
napornom dunjalučkom putu. To je svjetlo 
koje čini taj put vidljivim i jasnim, a u isto vri
jeme grije i obasjava sve dijelove vjerničke duše 
i bića, dajući mu snage i poleta da na tom putu, 
prepunom raznih nedaća, iskušenja  i zamki, 
hrabro i dostojanstveno ustraje i izdrži. Kur'an 
je vjerniku učitelj koji ga podučava i odgaja po
stavljajući mu jasna obilježja i smjernice. Stoga 
je vjernik u veoma bliskoj vezi s Kur'anom. 

Život s Kur'anom raspiruje  u duši čitav niz 
najfinijih osjećaja koje poznaje samo onaj ko 
se druži sa Kur'anom otvorene duše i srca, uz 
iskrenu želju da bude upućen na Pravi put. Ži
vot s Kur'anom je blagodat koju spoznaje  samo 
onaj koji ju je okusio, blagodat koja uzdiže 
život, blagosilja ga, prefinjuje i oplemenjuje, i 
daje mu puni smisao. 

Živjeti s Kur'anom znači biti u Allahovoj, 
dž.š . ,  blizini i Njegovom okrilju. Kur'an je 
Allahov, dž.š, govor upućen čovjeku: njegovim 

mislima, srcu, duši, biću . . .  To je govor koji iz
vješćuje  čovjeka o njegovom Stvoritelju, Alla
hu, dž.š . ,  o Njegovim osobinama i atributima, 
o Njegovoj Moći, Milosti, Uzvišenosti, Sve
znanju itd . . . .  

Zato je onaj koji živi s Kur'anom u Allaho
voj , dž.š . ,  blizini, zadovoljstvu i okrilju. Zami
slimo samo veličinu Allahove, dž.š . ,  milosti i 
dobrote koja se manifestira kroz objavu Knjige, 
u kojoj se On, Allah Veličanstveni i Uzvišeni, 
obraća čovjeku - tom malehnom i prolaznom 
stvorenju, koje u odnosu na ogromni Allahov, 
dž. š . ,  svemir ne predstavlja, zajedno sa plane
tom na kojoj živi, ništa osim jedne male, sićuš
ne tačke. 

Zato Allahov Poslanik, s . a.v.s . ,  preporučuje 
vjernicima da se konstantno druže s Kur'anom, 
uče ga i razmišljaju o njemu. Istovremeno, upo
zorava ih na opasnost neprisutnosti Kur'ana u 
njihovom svakodnevnom životu. J er, ukolikc 
čovjek bude malo vremena provodio uz Kur'an i 
ne bude ga učio i razmišljao o njegovim ajetiml3 

i porukama, onda doista postoji bojazan da se 
prekine ta živa veza koja spaja srce vjernika s 
njegovim Gospodarem; bojazan da se na srcu 
natalože nanosi koji su rezultat izloženosti du
njaluku, materiji i raznim prohtjevima. Da se to 
ne bi desilo, potreban je  kontinuitet u druženju 
s Kur'anom, kako bi ta veza ostala čvrsta, živa 
i stabilna. U tom slučaju Kur'an će imati puni 
efekat u eliminisanju negativnih taloga koji 
mogu ugroziti vjernika i njegov iman, a svjetlo 
Istine će nesmetano obasjavati njegovo srce. 

svjetiljka, svjeti(jka u staklu, a staklo kao 
zvjezda blistava; pali se od drveta blago
slovijenog, masline, ne istočne niti zapadne. 
U(je njegovo gotovo zasija, a da ga vatra i ne 
dotakne - svjetlost nad svjetlošću! Allah vodi 
ka svjetlosti Svojoj onog koga On hoće. Allah 
navodi primjere ljudima, i Allah sve dobro 
zna. (En-Nur, 35) 

Zašto i kako čitati (učiti) Kur'an? 

Vjernik se, dakle, mora konstantno družiti s 
Kur'anom i čitati/učiti ga. Samo učenje Kur'ana 
je pobožno djelo (ibadet). U svim definicijama 
kojima su islamski znanstvenici pokušali de
finisati Kur'an ističe se da je "Kur'an Allahov, 
dž. š . ,  govor objavljen Muhammedu, s. a.v. s . ,  
preko meleka Džibrila, nadnaravan (mudiiza), 
a samo njegovo učenje je  pobožno djelo i Alla
hu, dž.š . ,  ugodan čin - ibadet. " 

Nastojeći da podstakne sljedbenike svoga 
ummeta da što više budu s Kur'anom, Muha
mmed, a. s . ,  u jednom hadisu poručuje: "Ovaj 

Kur'an je Allahovo uže; on je očito svjetlo i 

koristan lijek; zaštita j e  onome ko ga prihvati 
i spas onom ko ga slijedi. Njegove tajne se ne 

iscrpljuju, i što se više uči biva svježiji i inte

resantniji. Učite Kur'an,  jer će vas Allah radi 

učenja njegova nagraditi, za svaki harf - deset 
hasenata (sevapa)! Ja vam ne kažem: ELIF
LAM-MIM je harf, već ELIF je harf, LAM 
je harf, MIM je harf." 26 

Međutim, kako i s kojom namjerom učimo 

Kur'an? 

Da li ga učimo samo radi nagrade (sevapa) 
koju dobivamo za svaki proučeni harf? 

Ili ga učimo kako bismo se prisjetili smrti, 
Budućeg svijeta, proživljenja i polaganja  računa 
pred Allahom Uzvišenim? 

Ili ga učimo radi njegovog fascinirajućeg 

stila, bogate strukture jezika, lijepih i milo

zvučnih riječi i glasova? 

26 Hadis prenose El-Hakim u Mustedreku i Et-Tirmizi u 
Sunenu. 

Ili ga učimo kako bismo razmišljali o nje

govim porukama na osnovu kojih ćemo poslije 

napisati korisne ekonomske, političke, socijal
ne, pedagoške studije ili iz neke druge oblasti? 

Ili ga učimo kako bismo iz njegovih kaziva

nja uzeli dersove i pouke kojima bismo se lično 

mogli okoristiti, a i drugima to na lijep način 
prezentirati? 

Kur'an možemo učiti radi svega spomenutog 

i kakav god da je cilj ,  nagrada neće izostati sve 

dok je  naš motiv približavanje Allahu, dž.š .  

Kur'an je  potrebno učiti s dubokim razmi

šljanjem, jer Allah, dž. š . ,  je  naredio da se raz

mišlja o ajetima Njegove Knjige: 

� t1:a� oi'�T 1 J �i:J iJ�G JJ.:.}1 (Lkt !;\;S )) _r . _:;) � � - '_Jf. -� ') . - f; :r . � ,.. o't. o J. � ((y\../'il \)JI 
Knjiga koju ti objavfjujemo blagoslovljena 
je, da bi oni o ajetima njezinim razmislili, 
i da bi oni koji su razumom obdareni pouku 
primili. (Sad, 29) 

Navedeni ajet eksplicite naglašava da je svr

ha objavljivanja Kur'ana upravo u tome da bi 

se o njemu razmišljalo. Razmišljanje o Kur'anu 

treba da dovede do pravog cilja, a to je slijeđe

nje Upute. 

Dakle, veličina koristi koju imamo od uče

nja Kur'ana ovisi o prisutnosti misli i duha 

prilikom učenja, kao i od toga koliko nas to 

približava željenom cilju, jer promatranje  i 

razmišljanje nije samo sebi cilj ,  već je to put 

ka ostvarenju drugog cilja, a to je predanost i 

slijeđenje. 

Jy ;�:J J_;. ����_;.., ��� ��\ :?��t :J ))  ;. "" J "... 

l obraduj robove Mrije koji slušaju Kur'an 
i slijede ono najljepše u njem u; njima je 
Allah na pravi put ukazao i oni su pametni. 
(Ez-Zumer, 17-18) 

Allah objavijuje najlj'epši govor, Knjigu sličnu 
po smislu, čije se pouke ponavljaju, zbog kojih 
podilazi jeza one koji se Gospodara svoga 
boje, a kada se spomene ime Allahovo, koie 
njihove i srca njihova se smiruju. Ona je 
Allahov Pravi put na koji On ukazuje onome 
kome On hoće; a onoga koga Allah ostavi u 
zabludi niko na Pravi put neće moći uputiti. 
(Ez-Zumer, 23) 

Zašto je Allah objavio Kur'an?27 

Razmišljanje o Kur'anu, dakle, nije samo 
sebi cilj ,  već je to put ka ostvarenju drugog ci-

27 Razmatranja iznesena u ovom i sljedeća dva podnaslova 
preuzeta su i prevedena, uz izvjesna skraćivanja, iz djela El-

lja, a to je slijeđenje kur'anske upute u praktič

nom životu. 

Allah, dž.š . ,  nije objavio Kur'an samo radi 
postizanja blagoslova (berićeta) prilikom nje

gova učenja, niti da bi se njegovim kaligrafski 
ispisanim ajetima ukrašavali zidovi kuća ili, 

pak, radi toga da se on uči i poklanja  dušama 
umrlih. 

Allah, dž.š . ,  je objavio Kur'an prevashodno 
radi toga da se njegovom uputom precizira tok 

života na Zemlji i da bi se vladalo po onome 
što je Allah objavio. On je potreban da bi vodio 

čovječanstvo ka najispravnijem Putu i izveo 

ljude iz tmina na svjetlo. Kur'an propisuje kako 
se čovjek treba odnositi prema Stvoritelju, pre
ma kosmosu, prema životu na ovome svijetu, 

prema samome sebi, prema porodici, komši
jama, zajednici, nemuslimanima itd. Jednom 

Merdži' ijjetul-'ulya ji-l-islam li-1-Kur'ani ve-s-Sunne (Vrhov
ni autoritet u islamu pripada Kur'anu i sunnetu), čiji je autor 

prof. dr. šejh Jusuf el-Karadavi (izdanje Mektebetu Vehbe, 

Kairo, str. 23-33). 

riječju, Kur'an je praktični program koji sadrži 
osnovne smjernice u životu čovjeka. 

Svevišnji Stvoritelj nije, dakle, objavio 
Kur'an da bi on bio učen mrtvima. Naprotiv, 
Kur'an je objavljen da bi vladao živima! Tako
đer, nije ga objavio da bi se njime ukrašavali 
zidovi, već zato da se, na osnovu njegovih nau
čavanja i naputaka, krase ljudi! 

Blagoslov Kur'ana je isključivo u njegovom 
slijeđenju i primjeni, kao što Svevišnji kaže : A 
ova Knjiga kqju objav{jujemo je blagoslovijel'a, 
zato je slijedite i grijeha se klonite da bi vam ,·e 
milost ukazala. (El-En'am, 155) 

Sam Kur'an definisao je ciljeve zbog kojih ga 
je Allah, dž.š . ,  objavio. Ti ciljevi treba da budu 
ostvareni u životu i među ljudima, a iskazani 
su u formi koja je sasvim jasna i ne ostavlja pro
stora nikakvoj sumnji i nedoumici. To se vidi i 
iz sljedećih ajeta: 

Mi tebi (Muhammede) objavijujemo Knjigu, 
samu istinu, da {}udima sudiš onako kako ti 
Allah objav/juje. (En-Nisa', 105) 

O lj"udi, dokaz vam je već stigao od Gospodara 
vašeg i Mi vam objavlj"ujemo jasnu Svjetlost. 
One koji budu u Allaha vjerovali i čvrsto se 
Njegovih propisa pridržavali - On će sigurno u 
milost Svoju i blagodat uvesti i Pravim putem 
Sebi uputiti. (En-Nisa', 174-175) 

A od Allaha vam dolazi svjetlost i Knjiga jasna 
kojom Allah upućuje na puteve spasa one koji 
nastoje da steći zadovoljstvo Njegovo i izvodi 
ih, po volj"i Svojo;: iz tmina na svjetlo i na 
Pravi put im ukazuje. (El-Maide, 15-16) 

A tebi objavljujemo Knjigu, samu  istinu, 
da potvrdi knjige prije objavljene i da nad 
njima bdi. I ti im sudi prema onome što Allah 
objavlj"uje i ne povodi se za prohtjevima nji
hovim, i ne odstupaj od istine ko;a ti dolazi. 
(El-Maide, 48) 

I sudi im prema onome što Allah objavlj"uje i 
ne povodi se za prohtjevima njihovim, i čuvaj 
ih se da te ne odvrate od nečega što ti Allah 
objavlj"uje. (El-Maide, 49) 

Objavljujemo je kao Kur 'an na arapskom 
jeziku da biste razumjeli. (Jusuf, 2) 

Knjigu ti objavfjujemo zato da (jude, vo(jom 
njihova Gospodara, izvedeš iz tmina na svjetlo, 
na Put Silnog i Hva(jenog. (Ibrahim, 1) 

Ovaj Kur'an vodi jedinom Ispravnom putu, i 
vjernicima kriji čine dobra i(jela donosi radosnu 
vijest da ih čeka nagrada velika, a da smo 
za one koji u Onaj svijet ne vjeruju - bolnu 
patnju pripremili. (El-Isra', 9-10) 

Da bismo mogli pravilno raditi po Kur'anu 
i slijediti njegovu uputu, mora nam biti sasvim 
jasno ono što Allah, dž.š . ,  želi od nas u Svojoj 
Knjizi. To opet zavisi od našeg pravilnog ra
zumijevanja  Kur'ana i validnog interpretiranja 
njegovih ajeta i propisa. To je nužno zbog toga 
da ne bismo izmišljali ili pripisali Kur'anu ne
što što on ne sadrži u sebi, odnosno, dodavali 
mu ili oduzimali. Također, postoji bojazan da 
damo prioritet nečemu što Kur'an spominje  kao 
drugorazredna ili da zapostavimo ono o čemu 
govori kao prioritetnom. Da se takve i slične 

pojave ne bi dešavale, potrebno je da postoje 
pravila i metodološke smjernice kojih se treba 
pridržavati prilikom tumačenja Kur'ana. Na taj 
način se s njim neće moći poigravati lažovi ili 
tumačiti ga neznalice i iskrivljivati njegovu po
ruku oni koji su zalutali. 

Upravo to je cilj tefsirske nauke: otkriti i 
pojasniti značenje koje Svevišnji Stvoritelj želi 
reći ljudima u Svojoj Knjizi. Tefsir je nauka koja 
postavlja metodološke smjernice i pravila koja 
će biti štit od pogrešnih interpretiranja i raznih 
zabluda i devijacija u razumijevanju glavnog 
izvora islama - Kur'ana Časnog. 

Bitno je, ovom prilikom, ukazati na pravac 
koji se pojavio među muslimanima s ciljem 
odvođenja muslimana u zabludu. Taj pravac je, 
zapravo, isto ono što su činili Benu Isra' il (lzra
elćani). Naime, to je pravac onih koji "razabiru" 
po Kur'anu, pa jedno uzimaju a drugo odbacu
ju. Tako Kur'an za njih nema zadnju riječ, nego 
oni presuđuju Kur'anu po vlastitom nahođenju! 

Vjeruju u dio Knjige, a drugi odbac uju 

Postoje ljudi koj i sebe smatraju  muslima
nima, a govore: "Mi vjerujemo u Kur'an i po
koravamo se njegovim odredbama, ali samo u 
nekim segmentima života! " Takvi prihvataju 
njegove odredbe u domenu vjerovanja, obre
doslovlja i morala, ali ih ne prihvataju na po
lju zakonodavstva, ekonomije, politike, itd. 
Neki od njih prihvataju kur'anske propise u 
oblasti zakonodavstva, ali samo u okviru po
rodice i bračnog prava, a ne i na polju općih 
društveno-političkih zakona koji uređuju pi
tanj a  vlasti, politike, ekonomije  i međudržav
nih odnosa. 

Doista je čudno da takvo shvatanje proiste
kne od onoga ko sebe smatra muslimanom i 
tvrdi da je zadovoljan da mu Allah bude Bog, 
islam vjera, Muhammed, s .a.v.s . ,  poslanik, a 
Kur'an vodič. Zar je moguće da to zastupa onaj 
ko vjeruje da je Kur'an Allahova knjiga i da je 
sve što se nalazi između dvije korice mushafa 
- Allahov govor?! Da li takvim tendencijama 

dopunjuju svoga Gospodara? Ili, pak, njihovi 
zagovornici smatraju da su znaniji od Njega u 
pitanjima dobrobiti koja se odnose na Njegova 
stvorenja? Ili, da nisu, možda, oni milostiviji 
od Njega?! 

Da oni, možda, ne s�atraju da su Allahu 
ravni(?), te da se mogu sa Njim nadmetati i 
učestvovati u Njegovoj vlasti? Doista, ružno li 
je njihovo prosuđivanje !  

Otkud stvorenje može biti ravno Stvoritelju? 
Kako da čovjek koji je  stvoren, prolazan i ogra
ničen bude poistovijećen s Uzvišenim Gospo
darem, Koji je Prvi bez početka, Zadnji bez 
kraja, Koji posjeduje Apsolutnu Volju i Moć i 
Kome niko, ni na nebesima ni na Zemlji, ne 
može nauditi? 

Vidjeli smo da postoje zagovornici tvrdnji 
da je Kur'an koji je objavljen u mekkanskom 
periodu objave (el-kur'anul-mekki) za nas oba
vezujući, dok onaj koji je objavljen u medin
skom periodu (e!-kur'anul-medeni) to nije ,  jer se 
odnosi na naša životna pitanja i probleme koji 

su podložni promjeni i evoluciji, te zbog toga 
nije  dozvoljeno da to zaleđujemo Kur'anom ili 
sunnetom!? 

Zbog takvog shvatanja  Kur'an je žestoko 
osudio Izraelćane i zaprijetio im najvećom 
kaznom kada su uzeli iz Tevrata ono što im 
se svidjelo, a zapostavili ono što im nije  prija
lo. U tom kontekstu Allah Uzvišeni j e  rekao: 
Kako to da u jedan dio Knjige vjerujete, a drugi 
odbacujete?! Onoga od vas koji čini tako stići će 
na ovome svijetu poniženje, a na Sudnjem danu 
bit će stavljen na muke najteže. A Allah motri 
na ono što radite. To su oni koji su život na o·vom 
svijetu pretpostavili onom na Budućem, zato im 
se patnja neće olakšati niti će im iko u pomoć pri
teći. (El-B ekare, 85-86) 

Također, Allah, dž.š . ,  je upozorio Svog Po
slanika, s. a.v.s . ,  a to je istovremeno upozorenje 
i njegovom ummetu koji će doći poslije njega, 
da ga ne odvrate sljedbenici Knjige od neče
ga što mu je  Allah, dž.š . ,  objavio u Kur'anu , 
pa da to zapostavi i ne sudi, odnosno, ne radi 

po njemu. U tom smislu Uzvišeni Allah kaže: 
I sudi prema onome što Allah objav[juje i ne po
vodi se za prohtjevima njihovim, i čuvaj ih se 
da te ne odvrate od nečega što ti Allah objavijuje. 
(El-Mai' de, 49) 

Kur'an je, također, oštro osudio skupinu 
munafika koja odbij a  Allahov i Poslanikov 
sud kada budu pozvani da im on presudi. 
Oni se Njemu pokoravaju samo u onome što 
se slaže s njihovim prohtjevima i ličnim in
teresima. Zbog toga je Allah, dž.š . ,  sasvim 
jasno zanijekao postojanje imana u njih i re
kao: A licemjeri govore: "Mi vjerujemo u Alla
ha i Poslanika i pokoravamo se. " - zatim neki 
od njih glave okreću; nisu oni vjernici. Kada 
budu pozvani Allahu i Poslaniku Njegovu da 
im On presudi, neki od njih odjednom leđa 
okrenu; samo ako znaju da je pravda na nji
hovoj strani, dolaze mu poslušno. Da li su im 
srca bolesna, ili sumnjaju, ili strahuju da će 
Allah i Poslanik Njegov prema njima nepra
vedno postupiti? Nijedno, nego žele da drugi
ma nepravdu učine. Kada se vjernici Allahu i 

Poslaniku Njegovu pozovu, da im on presudi, 
samo reknu: "Slušamo i pokoravamo se!" - Oni 
će uspjeti. ( En-Nur, 47-51) 

Stav vjernika kada budu pozvani Allahovom 

i Poslanikovom sudu je sljedeći: pokornost bez 
oklijevanja i predanost bez posrnuća! "Takvi 
su" - kaže Kur'an - spašeni!. To je zato što iz 
vjerskog ugovora u kojem stoji da je samo Allah 
bog, Muhammed Njegov poslanik, a Kur'an 
vodič, proističe obaveza da vjernik bude za
dovoljan onim čime su zadovoljni Allah i Nje
gov Poslanik, i da prihvati ono što oni traže. 
Ako tako ne bude, onda je vjera samo forma 
bez sadržaja  i tvrdnja  bez dokaza. Kada Allah i 
Poslanik Njegov nešto odrede, onda ni vjernik ni 
vjernica nemaju pravo po svom nahođenju postu-
piti. (El-Ahzab, 36) · 

Međutim, oni koji se pokoravaju Alla
hovoj i Poslanikovoj presudi s amo onda 
kada su pravo, interes i okolnosti na nji
hovoj strani, to su oni čija  su srca bolesna 
i sumnjičava. Kur'an za njih kaže: Takvi su 

nasilnici/ (El-Ma'ide, 4) , ili: Takvi nisu vjer
nici/ (En-Nur, 47) 

Kur'an je nedjeljiva cjelina 

Kur'an je  cjelina koja nije  podložna dij e
ljenju. Njegova učenja i odredbe su među
sobno povezani i jedni druge nadopunjuju. 
Veza među njima je  poput organizma čij i  su 
dijelovi međusobno povezani i oslanjaju se 
jedan na drugi. Zato nije  dozvoljeno odvoji
ti jedan ili više  njegovih dijelova od ostalih, 
jer islamsko vjerovanje  (el-'akide) daje  impulse 
ibadetima, ibadeti opet  napaj aju moral, a svi 
zajedno afirmišu praktičnu i vjerom uređenu 
stranu života. 

Nije dozvoljeno po logici vjerovanja, a ni po 
logici razuma, da musliman kad (pro)čita 183.  
ajet sure El-Bekare: O vjernici/ Propisuje vam se 
post, kao što je propisan onima prije vas, da biste 
se grfjeha klonili, nakon toga kaže: - Čuo sam i 
pokoravam se! , a kad pročita 178. ajet istoime
ne sure u kojem stoji: O vjernici/ Propisuje vam 

se odmazda za ubijene, kaže: "Čujem, ali se ne 
pokoravam!" 

Zašto je tako? Zato što se prvi ajet odnosi na 
obredoslovlje (el-'ibadat), a drugi na islamsko 
krivično pravo (el-'ukubat). Ukoliko bi čovjek 
postupio onako kako smo rekli da nije dozvo
ljeno, onda bi to značilo da je čovjek postao re
vizor Allahovih zakona, tj . da uzima od njih i 
odbacuje, prihvata i ne prihvata, a sve to isklju
čivo po svom nahođenju. A kada Allah, dž.š . ,  
nešto presudi, onda niko nema pravo šta dodati 
niti oduzeti! 

Evo još nekih primjera: 

U poznatom aje tu sure El-Bekare koji se 
naziva Ajetul-Kursi, Allah, dž.š . ,  kaže: Allah je 
- nema Boga osim JYjega - Živi i Vječni/ Ne obu
zima Ga ni drijemež ni san! U toj suri nalaze se 
i ovi ajeti: O vjernici, bojte se Allaha i od ostatka 
kamate odustanite, ako ste pravi vjernici. Ako ne 
učinite, eto vam onda, nek znate, rata od Allaha i 
Poslanika JYjegova/ A ako se pokajete, ostat će vam 
glavnice imetaka vaših, nećete nikoga oštetiti, niti 

ćete oštećeni biti. (El-Bekare, 278-79) Nije do
zvoljeno čovjeku da prihvati značenje prvog 
ajeta, a odbaci ajete o kamati zato što se, na
vodno, Ajetu-1-Kursi odnosi na vjerovanje, a 
ajeti o kamati na međuljudske odnose, tj . na 
uređenje društva. 

Isti je slučaj i sa onim ko prihvati 6. ajet sure 
El-Ma'ide u kojem sc kaže: O vjernici, kada ho
ćete da molitvu obavite, lica svoja i ruke svoje do 
iza lakata operite, a u isto vrijeme ne priznaje  
38 .  ajet iz iste sure u kojem stoji: Krad(jivcu i 
krad(jivici odsjecite ruke njihove, neka im to bude 
kazna za ono što su učinili i opomena od Allaha! A 
Allah je silan i mudar. 

Ili, npr. , onaj ko prihvata ova dva ajeta: O 
vjernici, ne uskraćujte sebi lijepe stvari koje vam je 
Allah dozvolio, samo ne prelazite mjeru, jer Allah 
ne voli one koji pretjeruju. I jedite ono što vam je 
Allah dao, što je dozvo(jeno i lijepo; i bojte se Alla
ba u Kog vjerujete (El-Ma'idc, 8 7-88), ali u isto 
vrijeme odbacuje  sljedeće: O vjernici, vino i koc
�a i kumiri i strelice za gatanje su odvratne stvari, 

šejtanova djelo; zato se toga klonite da biste postigli 
što želite. (El-Ma'ide, 90) 

Također, onaj ko prihvata 77. ajet sure El
Hadždž: O vjernici, molitvu obavfjajte i Gos
podaru svome se klanjajte, i dobra djela činite da 
biste postigli ono što želite, ne smije odbaciti ajet 
koji je poslije njega: I borite se, Allaha radi, ona
ko kako se treba boriti. (El-Hadždž, 78) 

Interesantno je da postoje ljudi koji čak jedan 
ajet razdjeljuju, kao što je slučaj sa 78 . ajetom 
sure El-Hadždž u kojem Allah, dž.š . ,  kaže: 
Klanjajte namaz i dijelite zekat! Naime, ti ljudi 
govore: "Prihvatit ću namaz a neću zekat, jer 
namaz je vjerski obred u vezi sa čistoćom duše, 
dok je zekat obaveza koje se odnosi na imetak 
i ekonomiju, zato ću ja prihvatiti namaz, ali ne 
i zekat!?" 

Takva parcijalizacij a  i rasparčavanje  Alla
hove, dž. š . ,  Knjige, doista, vrlo je opasna i 
š tetna pojava. Oni koji tako postupaju upu
štaju se u veoma opasno područje,  s obzirom 
da oni, na taj način, sami sebi daju prerogative 

vrhovnog suda koji donosi i poništava odlu
ke, prihvata i odbija  ono što želi od Božijih 
propisa po mjerilima vlastitih hirova i strasti! 
Allah Uzvišeni, u Kur'anu Časnom, upozora
va na štetnost takvog odnosa prema Njegovoj 
Objavi, pa kaže: 

.... o -;, 
O ,.. ,.. " J O ,.. � \ ('"""" ' l o ....- ,.... a O ;,  -: 1 • . , ' � L ..... , ':' L.::..:),.j • • ' • • " )) � u.J__r----).J y , � u�p 

. � lŠ�-> �� : s: 4 J.US i :: � � . �.....::; �1 -:-...;.. LJ '-:? " J, !' \  � , u---= u J ·  
�liJI �� J� l -= �� � .z;�\ � , �� w.1J1 c;LJ.\ . • U .J �  � " ,  f'y.,) " , " ..... ..... ..... ' , _  
� � �:: � \ -: JJI � i . -=/ 1 � : � �  � �� tu� �� 'J� 0:; � ') u� ()"':: . ') 
�1i;J1 �:e. '-t %t )G e;� · �L"w�l (Ul 

• " � / o  " " 

(,.JA � �j 
Kako to da u jedan dio Knjige vjerujete, a 
drugi odbacujete?! Onoga od vas koji čini  
tako stići će na ovome svijetu poniženje, a 
na Sudnjem danu bit će stav(jen na muke 
najteže. A Allah motri na ono što radite. To 
su oni koji su život na ovom svijetu pretpo
stavili onom na Budućem, zato im se patnja 
neće olakšati niti će im iko u pomoć priteći. 
(El-Bekare, 85-86) 

Potrebno je, također, istaći da u islamu 
postoji ono što se stručno naziva el-ma' !umu 
mined-dini bid-darure, a označava ono što je u 
vjeri nužno poznato, tj . što nema potrebe do
kazivati argumentima, jer je svakom poznato, i 
običnom sv�jetu i učenjacima. To se odnosi na 
to da se sva kur'anska učenja moraju primijeniti 
i u tome nema razlike između onog što se nazi
va duhovnim i onoga što se naziva materijalnim, 
kao ni onoga što se smatra vjerskim i onoga što 
se naziva dunjalučkim. 

Takvi termini i nazivi ne postoje u Allaho
voj , dž.š . ,  Knjizi, niti postoje značajne razlike 
između tih pitanja  sve dok se to nalazi u dome
nu onoga što je Allah naredio ili zabranio. 

Ko otvori Kur'an i pročita početak sure El
Bekare, prvo na što će naići je iznošenje osobina 
bogobojaznih i upućenih za koje Allah, dž.š . ,  
kaže: Onima koji u nevid(jivi svijet budu vjero
vali i molitvu obav(jali i udjeljivali dio onoga što 
im Mi budemo davali. (El-Bekarc, 3) Eviden
tno je da je Allah, dž.š . ,  u ovom ajetu zajedno 

spomenuo tri aspekta vjere: imanski (vjerova
nje u gajb), obredoslovni (obavljanje namaza) 
i materijalni (udjeljivanje od onog što je Allah 
dao). 

Isti slučaj je i sa ostalim kur'anskim surama 
u kojima se ne pravi razlika između tih aspe
kata. To jasno možemo vidjeti na početku sure 
El-Enfal (2-5. ajeta) i sure El-Mu'minun (1-11 .  
ajeta), zatim u suri Eš-Šura (36-39. ajeta). O 
tim aspektima vjere govori sc u i suri El-Fur
kan (63-76 . ajeta) prilikom opisivanja Allaha
vih robova ( 'ibadur-Rahman), kao i u suri Ez
Zarijat (15-19. ajeta) pri iznošenju osobina do
bročinitelja (muhsinun) i na drugim mjestima u 
Kur'anu Časnom. 

Slično je i kada su u pitanju kur'anske na
redbe, zabrane ili oporuke. Kao primjer za to 
možemo navesti deset kur'anskih zapovijedi 
u suri El-En' am: Reci: "Dođite da vam kažem 
šta vam Gospodar vaš propisuje . . .  " (El-En'am, 
151-153), kao mudre oporuke u suri El-Isra': 
Gospodar tvoj je zapovjedio da se samo Njemu 

klarljate t da roditefjima dobročinstvo činite . . .  

(El-Isra', 23-39) 

U svim tim ajetima zajedno se spominju pita
nja koja u isto vrijeme tretiraju vjerovanje, ibadet 
i moral (etiku). Neka od tih pitanja odnose se na 
Budući svijet (Ahiret), a neka na ovaj (dunjaluk). 
Neka se, opet, tiču pojedinca, a neka zajednice 
i porodice. Međutim, evidentno je da je sve to 
navedeno u kontekstu i nizu koji obrazuje jednu 
cjelinu u kojoj nije ništa odvojeno jedno od dru
gog niti je  nečim posebno označeno. 

Ponekad Kur'an upotrebljava istu formu pri 
naređivanju onog što ljudi smatraju različitim, 
s obzirom da se odnose na različite segmente 
života. Takva je npr. forma: Kutibe 'alejkum, a 
znači: Propisuje vam se. Ona je uportijebljena u 
sljedećim ajetima: O vjernici! Propisuje vam se 
odmazda za ubijene. (El-Bekare, 178); Propisuje 
vam se, kao obaveza za one koji se Allaha boje . . .  

(El- Bekare, 180); O vjernici! Propisuje vam se 
post (El-Bekare, 183); Propisuje vam se borba. 
(El-Bekare, 216) 

Evidentno je, dakle, da je u svim navedenim 
ajetima upotrijebljena ista forma: Kutibe 'alej
kum. Ta forma ukazuje na pojačano traženje iz
vršenja tih naredbi (vadžiba i farzova). Vidimo 
da je upotrijebljena za kisas, a on je dio islam
skog krivičnog prava. Upotrijebljena je i za opo
ruku (vesijjet), koja je dio mua'melata. Upotri
jebljena je i za post koji pripada obrcdoslovlju, 
džihad koji je dio ratnog prava, itd. Sve su to, 
dakle, Allahove, dž.š . ,  naredbe vjernicima. 

Ko pomno proučava Kur'an zapazit će da 
se, prilikom obrazlaganja kur'anskih propisa 
(naredaba i zabrana) međusobno povezuju nji
hovi duhovni, materijalni, moralni, društveni i 
ekonomski aspekti, bez razdvajanja  i pravljenja 
razlike među njima. 

Tako Kur'an obrazlaže naredbu za obavljanje 
namaza moralnim uzrokom, kad kaže: I obav
(jaj namaz, namaz, zaista, odvraća od razvrata i 
od svega što je ružno. (El-'Anke but, 45) 

Kur'an opravdava naredbu zekata (imo
vinske islamske obaveze), također, moralnim 

motivom i veli: Uzmi od dobara njihovih ze
kat, da ih njime očistiš i blagoslovfjenim ih učiniš. 
(Et-Tevbe, 103) 

Kur'an obrazlaže propisivanje hadža - koji 
je obredoslovna radnja - ekonomskim, socijal
nim i duhovnim motivima i kaže: I oglasi !ju
dima hadždž! - dolazit će ti pješke i na kami/ama 
iznurenim; dolazit će iz mjesta dalekih, da bi ko
risti imali i da bi u određene dane, prilikom klanja 
kurban a, kojima ih je Allah opskrbio, Njegovo ime 
spominjali. (El-Hadždž, 27-28) 

Također, Kur'an je obrazložio zabranu al
kohola i kocke i okarakterizirao ih nečim što 
je odvratno i što je šejtanski posao - motivom 
koji je socijalne i duhovne naravi: Šejtan želi da 
pomoću vina i kocke unese među vas neprijate!J·
stvo i mržnju i da vas od sjećanja na Allaha i od 
obav!J"anja namaza odvrati. Pa hoćete li se okani
ti? (El-Ma'ide, 91) 

To bi, dakle, bila kur'anska maksima: pove
zati sve segmente života u jednu, neraskidivu 
cjelinu, jer su oni u islamskom svjetonazoru, 

doista, tako i povezani. O tome su napisa
na brojna djela od kojih posebno treba istaći 
tri knjige cijenjenog profesora Jusufa el-Ka
radavija: El-Imanu vel-hajah (Vjera i život), 
El-1badetu fil-islam (Razumijevanje ibadeta u 
islamu), Šumu/l-islam (Sveobuhvatnost islama). 
Svaka od spomenutih knjiga doživjela je brojna 
izdanja diljem islamskog svijeta, a neke su pre
vedene i na bosanki jezik. 

